
ᓈᑕᓇᐃᓐ, ᑯᕆᔅᑕᐳ ᕼᐊᐃᕗᑦ, ᑰᑎᔅ ᐱᒐᓚᒃ, ᐊᖓᔪᖅᑳᖅ ᑐᕇᓐ ᐋᕐᓗᒃ, ᐊᖓᔪᖅᑳᖅ ᒪᕇᐊ ᑲᓴᓪᓗᐊᖅ, 
ᐊᖓᔪᖅᑳᖅ ᑖᓐᔭ ᐅᖓᕼᐊᒃ, ᐊᖓᔪᖅᑳᖅ ᑳᕆᓐ ᑯᓂᓘᓯ, ᐊᖓᔪᖅᑳᖅ ᓚᐃᓚ ᐊᓗᑭ, ᐊᖓᔪᖅᑳᖅ ᔪᐊᑕᓐ 
ᒫᓐᔅᐳᕆᔾ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᒃᑯᑦ ᒪᑐᐃᖅᓯᓂᖅ 
 
ᐅᖃᖅᑎ (ᑐᓵᔨᑎᒍᑦ): ᐊᑦᑕᓇᖅᑐᒦᒋᐊᖃᖏᒻᒪᑕ ᐊᒥᓱᓗᐊᕌᓗᐃᑦ ᑮᓇᐅᔭᑦ ᐊᑐᖅᑕᐅᖃᑦᑕᕐᒪᑕ ᐋᖓᔮᓇᖅᑐᑦ 
ᐃᒥᐊᓗᓐᓄᓪᓗ ᐊᒻᒪᓗ ᑮᓇᐅᔭᖃᕈᓐᓇᐃᓪᓕᖃᑦᑕᖅᑐᑎᑦ ᓂᕿᑖᕈᑎᔅᓴᓂᑦ ᖃᑕᓐᖑᑎᒥᓄᑦ. 
 
ᐃᓛᓐᓂᒃᑯᑦ ᐃᓄᐃᑦ ᐊᑐᖃᑦᑕᑎᓪᓗᒋᑦ ᐋᖓᔮᓇᖅᑐᓂᑦ ᐃᒥᐊᓗᓐᓂᓪᓗ ᐃᒪᓐᓇ ᐊᑦᑕᓇᖅᑐᒦᑎᑦᑎᒍᓐᓇᕐᒪᑕ. 
ᑕᐃᒫ ᐊᖔᔮᖅᑐᑎᑦ ᐊᖁᖃᑦᑕᕐᒪᑕ ᐊᒻᒪᑦᑕᐅᖅ ᐊᑲᐅᖏᓕᐅᕈᑕᐅᖃᑦᑕᕐᒪᑦ ᓄᓇᕗᒻᒥ ᐃᓄᐃᑦ ᐃᓚᒥᓐᓂ 
ᔭᒐᐃᖃᑦᑕᕐᒪᑕ, ᐱᔾᔪᑎᒋᓪᓗᒋᑦ ᐋᖓᔮᓇᖅᑐᑦ ᐃᒥᐊᓗᐃᓪᓗ ᑕᒪᓐᓇ ᑲᑦᑐᕆᐊᖁᒐᒃᑯ ᐃᒥᐊᓗᓕᕆᓂᖅ 
ᐋᖓᔮᖃᑦᑕᕐᓂᕐᓗ ᐃᒪᓐᓇ ᒪᒥᓴᕐᕕᔅᓴᒥᑦ ᐋᖅᑭᑦᓯᓗᑕ ᐱᖓᓱᓂᑦ ᓄᓇᓕᐅᔪᓂᑦ. 
 
ᑕᐃᒪᓐᓇᐃᒍᒪᔪᖓ ᑎᑭᑉᐸᑦ ᐊᕐᕌᒍ 2014, ᓲᕐᓗ ᐃᑲᔪᖅᑕᐅᕕᖃᕐᓗᓂ ᐃᖃᓗᓐᓂ, ᑲᖏᕐᖠᓂᕐᒥᑦ ᐊᒻᒪᓗ 
ᐃᖃᓗᑦᑑᑦᑎᐊᓂᑦ. ᑕᒪᓐᓇ ᐊᑭᖃᓂᐊᖅᑐᖅ $30 ᒥᓕᐊᓂ. ᐊᒻᒪᑦᑕᐅᖅ ᒥᓂᔅᑕᖁᑎᒃᑲᓗ ᐱᓕᕆᖃᑎᒌᖁᕙᒃᑲ 
ᐋᖅᑭᔅᓱᐃᓗᑎᑦ ᐃᑲᔫᑎᔅᓴᓂᑦ ᑕᒪᑐᒥᖓ ᐅᖃᐅᓯᖃᓂᐊᖅᑐᓂᑦ ᐃᐃᓱᒫᓘᑕᐅᔪᒥᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᖓᑦ ᐱᕙᓪᓕᐊᔪᓕᕆᓂᕐᒧᑦ. 
 
ᐊᖓᔪᖅᑳᑉ ᐅᖃᐅᓯᖓ 001 - 3(1): ᐋᖓᔮᕐᓇᖅᑐᓂᑦ ᐃᒥᐊᓗᒻᒥᓪᓗ ᐱᓂᕐᓗᕐᓂᖅ (ᑯᓂᓘᓯ) 
 
ᐊᖓᔪᖅᑳᖅ ᑳᕆᓐ ᑯᓂᓘᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᑕᒪᒃᑯᐊ ᓇᒻᒥᓂᖃᕐᓃᑦ 
ᓄᓇᓕᓐᓂᑦ. ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. ᐃᓚᐅᓂᖃᒃᑲᓐᓂᕋᒪ ᑕᒪᒃᑯᐊ 
ᓄᓇᓕᕗᑦ ᑭᓐᖒᒪᑎᓪᓗᒋᑦ ᐱᖁᑎᓂᑦ ᐊᒻᒪᓗ ᐱᔨᑦᑎᕋᐅᑎᓂᑦ. ᑕᑯᒍᒪᒐᒪ ᓄᓇᓖᑦ ᓇᒻᒥᓂᖃᖅᑐᓄᑦ 
ᐃᑲᔫᑎᒐᔭᖅᑐᓂᑦ ᐃᑲᔪᕋᔭᖅᑐᑦ ᓄᓇᓖᑦ ᓄᓇᑦᓯᐊᕙᐅᓂᖅᓴᐅᖁᓪᓗᒋᑦ. 
 
ᑖᒃᑯᐊ ᓄᓇᓖᑦ ᓇᒻᒥᓂᖃᓂᕐᒧᑦ ᐃᑲᔫᑕᐅᔪᐃᑦ ᐊᔪᕈᓐᓃᖅᓴᒍᑕᐅᒐᔭᖅᑐᑦ ᐃᓕᓐᓂᐊᕈᑕᐅᓗᑎᑦ ᒪᒃᑯᑦᑐᓄᓪᓗ 
ᑖᒃᑯᐊ ᐃᑲᔫᑕᐅᔪᑦ ᐃᓕᓴᐃᒐᔭᖅᑐᑦ ᒪᒃᑯᑦᑐᓄᑦ ᖃᓄᖅᐱᒋᐊᖅᑎᑦᑎᒐᔭᕐᒪᖔᑕ ᓇᒻᒥᓂᖃᓂᕐᒧᑦ ᐊᒻᒪᓗᓕ 
ᑮᓇᐅᔭᖅᑑᑎᔅᓴᖏᑦ ᖃᓄᖅ ᑎᑎᕋᖅᑕᐅᒐᔭᕐᓂᖏᓐᓂᑦ. 
 
ᑖᓐᓇ ᐃᑲᔫᑕᐅᔪᖅ ᐱᔪᓐᓇᑎᑦᑎᓂᐊᖅᑐᖅ ᒪᒃᑯᑦᑐᑦ ᕿᒥᕈᒍᓐᓇᕐᓗᑎᑦ ᑭᓐᖒᒪᒋᔭᐅᔪᓂᑦ ᓇᒻᒥᓂᖃᓂᕐᒧᑦ ᑕᐃᒫᒃ 
ᐅᖃᓕᒫᖃᑎᖃᕈᓐᓇᓕᕐᓂᐊᕐᒪᑕ ᓇᒻᒥᓂᖃᓂᕐᒥᑦ ᑕᒪᓐᓇ ᐱᒻᒪᕆᐅᒻᒪᑦ. ᐃᓚᖏᑦ ᒪᒃᑯᑦᑐᐃᑦ ᐃᑲᔪᕆᐊᖃᕐᒪᑕ 
ᓄᓇᓕᒻᒥᓂᑦ ᑖᒃᑯᐊ ᓇᒻᒥᓂᖃᓂᕐᒻᒥᑦ ᐃᓕᓐᓂᐊᕐᓂᖅ ᐱᒻᒪᕆᐅᒻᒪᑦ ᐊᒻᒪᓗ ᓯᕗᒧᑦᓯᐊᒍᑕᐅᒍᓐᓇᖅᑐᓂ 
ᓇᒻᒥᓂᖃᓂᕐᒧᑦ. 
 
ᐊᒥᓱᑦ ᐃᓄᐃᑦ ᑭᓐᖒᒪᒋᔭᖃᕐᒪᑕ ᐊᒻᒪᓗ ᑕᒪᒃᑯᓂᖓ ᓇᒻᒥᓂᖃᕋᓱᐊᖅᓱᓂ ᑕᐅᑐᑦᑕᒃᑯᑦ ᑕᒪᓐᓇ 
ᐃᑲᔫᑎᑦᑎᐊᓚᖓᔪᖅ ᒪᒃᑯᑦᑐᓄᑦ ᖃᓄᖅ ᐃᓕᑉᐸᓪᓕᐊᓂᐊᖅᑎᓪᓗᒋᑦ ᐃᒪᓐᓇ ᐃᒻᒥᓂ ᒪᑭᒪᒍᓐᓇᖅᓯᓗᑎᑦ ᐊᒻᒪᓗ 
ᑲᒪᑦᓯᐊᕈᓐᓇᖅᓯᓗᑎᑦ. ᑖᓐᓇ ᓄᓇᕗᑦ ᐊᖏᓪᓕᕙᓪᓕᐊᑐᐃᓐᓇᓕᕐᖓᑦ ᐱᕈᓐᐸᓪᓕᐊᑎᓪᓗᒍ ᐃᓄᖁᑎᕗᑦ 
ᐱᕈᖅᐸᓕᐊᒻᒪᑕ ᐃᓚᖏᑦ ᒪᒃᑯᑦᑐᑦ ᑕᑯᐊᓂᑦᑎᑕᐅᒍᓐᓇᖏᒻᒪᑕ ᖃᓄᖅ ᐊᔪᓐᖏᓂᕐᒥᓂᒃ ᑕᐃᒪ ᐃᓚᖏᓪᓗ 
ᐅᑕᖅᑭᑐᐃᓐᓇᖃᑦᑕᕐᒪᑕ ᖃᓄᐃᓕᓂᐊᕐᓂᖏᓐᓂᑦ ᐃᓅᓯᖏᑦ. 

ᑖᒃᑯᐊ ᓇᒻᒥᓂᖃᓂᕐᒧᑦ ᐃᓕᓐᓂᐊᕐᓂᖅ ᐃᒪᓐᓇ ᑲᔪᖏᓴᓕᖅᑎᑕᐅᒍᓐᓇᕐᖓᑕ ᓇᒻᒥᓂᖅ ᐱᓕᕆᕕᔅᓴᒧᑦ 
ᖃᕈᓐᓇᖁᓪᓗᒋᑦ. ᓄᓇᓖᑦ ᕿᒥᒍᕙᓪᓕᐊᒍᑎ ᑕᐃᒫᒃ ᒪᒃᑯᑦᑐᕗᑦ ᑕᐃᒫᒃ ᐱᔪᓐᓇᐅᑎᖃᕐᒪᑕ ᐃᓕᒍᓐᓇᕐᓗᑎᑦ 
ᐃᐃᓅᑦᓯᐊᕙᐅᓂᖅᓴᐅᓕᒍᓐᓇᕐᓗᑎᑦ ᐊᔪᕈᓐᓃᐸᓪᓕᐊᓗᒋᑦ ᐊᔪᖏᓐᓂᖏᑦ. ᑕᒪᒃᑯᐊ ᓇᒻᒥᓂᖃᕐᓂᖅ 
ᑐᓂᓯᒍᓐᓇᖅᑐᑦ ᐱᔪᓐᓇᐅᑎᓂᑦ ᐃᓄᓐᓄᑦ ᓄᓇᓕᓐᓄᓪᓗ ᐊᒻᒪᓗ ᓇᒻᒥᖅ ᒪᑭᒪᑦᓯᐊᕈᓐᓇᖁᓪᓗᒋᑦ.  
 
ᑖᒃᑯᐊ ᓄᓇᓕᓐᓄᑦ ᓇᒻᒥᓂᖃᓂᕐᒧᑦ ᐃᑲᔫᑎᖃᓂᖅ ᐱᑕᖃᕆᐊᖃᓂᐊᕐᒪᑕ. ᓲᕐᓗ ᐱᖁᑎᕈᓘᔭᕐᓂᑦ ᓇᒻᒥᓂᖃᓂᕐᒧᑦ 
ᑐᑭᓯᒋᐊᕈᑎᔅᓴᓂᑦ ᐅᖃᓕᒫᒐᑉᓂᓪᓗ ᐱᔾᔪᑎᒋᓪᓗᒍ ᓇᒻᒥᓂᖃᕐᓂᖅ ᐊᒻᒪᑦᑕᐅᖅ ᐱᑕᖃᕆᐊᖃᕐᓂᐊᕐᒥᒐᑦᑕ 
ᐃᑲᔫᑎᔅᓴᓂᑦ ᓄᓇᓕᓐᓂᑦ ᓇᒻᒥᓂᖃᓂᕐᒧᑦ ᐃᑲᔫᑎᔅᓴᓂᑦ. ᑕᐃᒪ ᑮᓇᐅᔭᖅᑕᖃᕆᐊᖃᓂᐊᕐᖓᑦ ᐅᓄᕐᓂᖃᖅᑐᓂᑦ 
$21,000 ᐊᑭᓕᐅᑎᔅᓴᓂᑦ ᐱᖁᑎᓄᑦ, ᑐᔅᓴᕋᕈᒪᒐᑦᑕ ᑕᒪᒃᑯᐊ ᓇᒻᒥᓂᖃᖅᑐᑦ ᐃᓂᖃᖅᑐᑦ ᓲᕐᓗ 
ᐱᕕᖃᖅᑎᑦᑎᖁᓪᓗᒋᑦ ᓄᓇᓕᓐᓂᑦ ᓇᒻᒥᓂᖅᑖᐸᓪᓕᐊᓂᕐᒧᑦ ᐃᓕᓐᓂᐊᖅᑐᓂᑦ. ᑕᒪᓐᓇ ᐃᓂᖃᑦᑎᐊᖁᓪᓗᒍ 
ᓇᒻᒥᓂᖃᓂᕐᒧᑦ ᐃᓕᓐᓂᐊᕈᑕᐅᔪᑦ ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᖓᑦ ᐊᕙᑎᓕᕆᔨᒃᑯᓐᓄᑦ.  
 
ᐊᖓᔪᖅᑳᑉ ᐅᖃᐅᓯᖓ 002 - 3(1): ᓄᓇᓕᓐᓂ ᓇᒻᒥᓂᖃᕐᓄᕐᒧᑦ ᐱᓇᓱᐊᒐᖅ (ᐅᖓᕼᐊᒃ) 
 
ᐊᖓᔪᖅᑳᖅ ᑖᓐᔭ ᐅᖓᕼᐊᒃ (ᑐᓵᔨᑎᒍᑦ): ᖁᔭᓐᓇᒦᒃ madam speaker. ᐅᓪᓗᒥ ᓇᖏᖅᓯᕗᖓ 
ᐅᖃᐅᓯᖃᕈᒪᓪᓗᖓ ᐊᑲᐃᓪᓕᐅᕈᑎᓂᑦ ᓄᓇᑦᑎᓐᓂ. ᐅᓪᓗᒥ ᐊᑲᐃᓕᐅᕈᑎᖃᕋᑦᑕ ᓴᓗᒪᐃᓗᐊᕐᓂᖓᓄᑦ ᓄᓇᕗᑦ. 
ᓴᓂᖅᑕᖃᐅᕈᓘᔭᕐᖓᑦ ᓇᒥᑐᐃᓐᓇᑦᓯᐊᖅ ᐃᓄᖃᐅᕋᔪᑦᑐᓂᓗ ᓴᓗᒪᒐᓂ. ᐱᒻᒪᕆᐅᒻᒪᑦ ᑖᒃᑯᐊ 
ᓴᓗᒻᒪᓴᖅᑕᐅᑦᑕᐅᑎᒋᔭᕆᐊᓖᑦ ᐊᓯᔾᔨᕆᐊᓖᓪᓗ ᓄᓇᓕᓐᓂ ᐊᑲᐃᓪᓕᐅᕈᑎᖃᕋᑦᑕ ᐃᖅᑲᓇᐃᔮᒃᓴᓂᒃ ᐊᒥᒐᔅᓴᒧ 
ᐃᖅᑲᓇᐃᔭᖅᑎᖃᓕᕐᓂᕈᑦᑕ $15.50 ᐃᑲᕐᕋᖅᓯᐅᑎᑖᕋᔭᕐᒪᑕ ᐃᖅᑲᓇᐃᔮᒃᓴᒐᓛᒥᒃ ᐊᑐᐃᓐᓇᖃᕝᕕᐅᓗᑎᒃ. ᑖᒃᑯᐊ 
ᐃᓄᓐᓄᑦ ᐊᓐᓂᐊᓕᕈᑕᐅᖃᑦᑕᕐᓂᖏᓐᓄᑦ ᓴᓗᒻᒪᐃᓐᓂᖓᓄᑦ ᑖᓐᓇ ᓇᓪᓕᒋᒐᒃᑭᓐ ᓄᓇᖅᑲᑎᒃᑲ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 003 - 3(1): ᓄᓇᓕᓐᓂ ᓴᓗᒻᒪᖅᓴᐃᓂᖅ (ᐋᕐᓗᒃ) 
 
ᐊᖓᔪᖅᑳᖅ ᑐᕇᓐ ᐋᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᐃᓄᐃᑦ 
ᐅᓐᓂᓪᓘᑎᒋᖃᑦᑕᖅᑕᖏᓐᓂᒃ ᑕᐃᓐᓇ ᑭᕙᓪᓕᖅ ᐃᓄᐃᑦ ᑐᔪᕐᒥᕕᖓ ᐅᐊᓇᐸᐃ, ᒫᓂᑑᕙ ᐱᑦᔪᑎᒋᓪᓗᒍ.  
 
(ᑐᓵᔨᒃᑰᕈᓐᓃᖅᑐᖅ) ᐋᓐᓂᐊᖅᕕᓕᐊᖅᑐᓄᑦ ᑐᔪᒻᒥᕕᐅᕙᑦᑐᖅ ᐃᒡᓗᐊᓗᒃ ᐅᐊᓇᐸᐃ ᒫᓂᑑᕙᒥ. ᐊᑐᖅᑕᐅᕙᑦᑐᖅ 
ᐃᓄᓐᓄᑦ ᐋᓐᓂᐊᖅᕕᓕᐊᖅᑐᓄᑦ ᑭᕙᓪᓕᕐᒦᖔᖅᑐᓄᑦ ᐊᐅᓚᕆᐊᖃᑉᐸᑦᑐᑦ ᐅᐊᓇᐸᐃ ᒫᓂᑑᕙᒥ. 
ᐃᖢᐊᖅᓴᖅᑕᐅᒋᐊᖃᑉᐸᑦᑐᑦ ᐱᒻᒪᕆᐅᒻᒪᑦ ᑕᒪᒃᑯᐊ ᐃᓄᐃᑦ ᐃᓂᖃᕆᐊᖃᓐᓂᖏᑦ ᐊᑦᑕᓇᖅᑐᖃᖏᑦᑐᖅ 
ᐋᓐᓂᐊᕐᓇᖅᑐᖃᖏᑦᑐᒥᒃ ᐊᒻᒪ ᓴᓗᒪᔪᒥᒃ ᐃᖢᐊᖅᓴᐃᕕᐅᔪᓐᓇᓂᖅᓴᐅᔪᓐᓇᖅᑐᒥ. 
 
(ᑐᓵᔨᒃᑯᑦ) ᐊᑲᐃᓕᐅᕈᑎᖃᕐᓂᕆᔭᖏᑦ ᑕᐃᒃᑯᐊ ᑯᒪᖃᐅᒻᒪᑕ, ᖁᐱᕐᕈᓪᓛᖃᒻᒪᑕᐃᓛᒃ ᐃᓪᓕᖏᑦ ᓇᔪᒐᖏᓪᓗ. 
ᐃᓄᐃᑦ ᖃᓪᓗᓇᐅᔭᕈᓐᓇᑎᓐᓇᒋᑦ ᐱᔭᕆᐊᑐᒃᑯᔾᔭᐅᕙᒻᒪᑕ ᐅᖃᕈᓐᓇᕋᑎᓪᓗ ᖃᓄᖅ ᐊᑲᒃᓴᕈᓐᓃᕋᓗᐊᕐᒪᖔᕐᒥᒃ.  
 
(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᓯᒪ ᑐᑭᒧᐊᑦᑎᑕᐅᖁᓪᓗᒋᑦ ᐊᒻᒪ ᑲᔪᖏᓴᖅᑕᐅᖁᓪᓗᒋᑦ ᑭᖑᕚᖑᓂᐊᖅᑐᑦ 
ᑭᕙᓪᓕᕐᒥ. ᑭᕙᓪᓕᕐᒥᐅᑦ ᑎᓕᐅᖅᑕᒃᑲ ᐱᓕᕆᕝᕕᕗᑦ ᓴᓇᔨᑖᖁᓪᓗᒋᑦ ᐊᒃᓱᕈᕈᓇᖅᑐᓂᒃ ᐱᔭᐃᓂᐊᕐᓗᑎᒃ ᐃᓪᓖᑦ 
ᑯᒪᖏᓐᓂᒃ ᑕᐃᑲᓃᑦᑐᓂᒃ ᑭᕙᓪᓕᕐᒥ ᐃᓄᓐᓄᑦ ᑐᔪᕐᒥᕕᒻᒥ ᐃᒡᓗᐊᓗᒃ. 

(ᑐᓵᔨᒃᑯᑦ) ᐱᓕᕆᕝᕕᕗᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᑲᓐᓂᖁᒐᒃᑭᑦ ᐃᖅᑲᓇᐃᔭᖅᑎᔅᓴᓂᒃ ᕿᓂᒃᑲᓐᓂᖁᓪᓗᒋᑦ 
ᐃᓄᐃᑦ ᐱᔨᑦᑎᕋᖅᑎᑕᐅᓂᖅᓴᐅᓂᐊᕐᖓᑕ ᓯᕗᓂᒃᑎᓐᓂ. ᐱᓕᕆᕝᕕᕗᑦᑕᐅᖅ ᑖᒃᓱᒥᖓ ᑲᔪᖏᖅᓱᐸᒃᑲ 
ᕿᒥᕐᕈᑦᑎᐊᖁᓪᓗᒋᑦ ᑲᒪᒋᔭᐅᑦᓯᐊᕐᓂᐊᖁᓪᓗᒍ ᐊᕐᕌᒍ ᓄᑖᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕ ᒐᕙᒪᒃᑯᓐᓂ ᐱᔨᑦᑎᑎᒃᑯᓐᓄᑦ. 
 
ᐊᖓᔪᖅᑳᑉ ᐅᖃᐅᓯᖓ 004 - 3(1): ᐃᓪᓕᕐᒥ ᑯᒪᐃᑦ ᑭᕙᓪᓕᕐᒥ ᑐᔪᕐᒥᕕᒻᒥ (ᑲᓴᓪᓗᐊᖅ) 
 
ᐊᖓᔪᖅᑳᖅ ᒪᕇᐊ ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓗᒥ ᓂᑯᕕᑉᐳᖓ ᑖᒃᑯᐊ 
ᖃᐅᔨᒪᑎᑦᑎᒍᒪᓪᓗᖓ ᐅᑦᔨᕈᓱᒋᐊᕈᑎᔅᓴᓂᒃ ᐃᖃᐃᓕᓴᕐᓂᕐᒧᑦ. ᐃᖃᓗᐊᓕᕐᒪᑕ ᐃᓄᖁᑎᒋᔭᕗᑦ ᓄᓇᕗᑦᒥᐅᑕᐃᑦ 
ᐃᖃᐅᓕᓴᓐᖏᓗᐊᕐᓂᑯᒧᑦ. ᑕᒪᒃᑯᐊ ᐱᓐᖑᐊᖅᕖᑦ ᐃᓪᓗᖁᑏᑦ ᐊᑐᐃᓐᓇᐅᓕᖅᐸᑕ 
ᐃᖃᐅᓕᓴᖅᕕᐅᔪᓐᓇᓂᖅᓴᐅᒐᓗᐊᕐᒪᑕ ᓴᓗᑦᑎᓴᖅᕕᐅᓂᖅᓴᐅᓗᑎᓪᓗ ᐃᓅᓯᖃᑦᑎᐊᓂᖅᓴᐅᓗᑎᒃ 
ᖃᓄᐃᖏᓪᓗᑎᒃ.  
 
ᐱᓐᖑᐊᖅᕖᑦ ᐱᓐᖑᐊᖅᕕᖃᐅᑦᑑᒐᓗᐊᑦ ᐃᓄᓐᓄᑦ ᐊᑐᖅᑕᐅᕙᑦᑑᒐᓗᐊᑦ ᑭᓯᐊᓂ ᐊᑐᕐᓂᓗᒃᑕᐅᕙᒻᒪᑕ 
ᐱᓐᖑᐊᕈᑎᖏᑦ ᓱᓇᒃᑯᑎᖏᓪᓗ ᓱᕋᑦᑎᖅᑕᐅᓪᓗᑎᒃ ᓱᓇᒃᑯᑎᖏᑦ ᐱᓐᖑᐊᕈᑎᖏᓪᓗ ᑎᓪᓕᒑᖑᓪᓗᑎᒃ. ᑕᒪᓐᓇ 
ᐃᓕᓐᓂᐊᕐᕕᓐᓂ ᐃᑲᔪᖅᓯᒍᑕᐅᓂᐊᕐᒪᑦ ᐊᒻᒪᓗᒃᑕᐅᖅ ᑖᒃᑯᐊ ᐊᓐᓂᑭᑦᑐᕐᕖᑦ ᓂᓚᓕᐅᕐᕕᑦᑕᖃᓕᕐᒥᒻᒪᑦ 
ᐊᑐᖅᑕᐅᔪᓐᓇᖅᑐᓂᑦ ᒪᒃᑯᒃᑐᓄᑦ ᐃᓕᓐᓂᐊᕐᕕᓐᓂ ᕼᐋᑭᖃᑦᑕᖅᑐᑦ ᐊᓐᓂᑭᑦᑐᖃᑦᑕᖅᑐᑦ ᑖᓂᓯᖅᑐᑎᓪᓗ 
ᐊᓐᓂᑭᑦᑐᑦ. 
 
ᑖᒃᑯᐊ ᓄᓇᓖᑦ ᐊᒥᓲᓂᖅᓴᐃᑦ ᕼᐋᑭᕐᕕᖃᐅᖅᑑᒐᓗᐊᑦ ᑭᓯᐊᓂ ᓄᕕᐱᕆᓕᖃᑖᖅᑎᓪᓗᒍ ᑭᖑᓂᐊᒍᓪᓘᓐᓃᑦ 
ᒪᑐᐃᑕᐃᓐᓇᐸᒻᒪᑕ ᐅᑭᐅᒃᑯᑦ ᑕᒫᓂ ᐱᔭᒃᓴᖃᓐᓂᖅᓴᐅᒋᐊᖃᕐᒪᑕ ᐊᓕᐊᓇᐃᒋᔭᕐᒥᓂᒃ ᐅᑭᐅᒃᑯᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᑲᔪᓯᒋᐊᕈᓐᓇᖅᓯᒻᒥᔪᑎᑦ. 
 
ᐊᖓᔪᖅᑳᑦ ᐅᖃᐅᓯᖏᑦ 005 - 3(1): ᑎᒥᑎᒍᑦ ᐃᖃᐃᓕᓴᖃᑦᑕᕐᓂᖅ (ᒫᓐᔅᐳᕆᔾ) 
 
ᐊᖓᔪᖅᑳᖅ ᔪᐊᑕᓐ ᒫᓐᔅᐳᕆᔾ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. (ᑐᓵᔨᒃᑰᕈᓐᓃᖅᑐᖅ) ᓂᑯᕕᑦᑐᖓ ᐅᓪᓗᒥ 
ᐅᖃᐅᓯᖃᕈᒪᓪᓗᖓ ᐃᓄᐃᑦ ᐅᖃᐅᓯᖏᑦ ᔭᒐᐃᔭᐅᕙᓪᓕᐊᓂᖏᓐᓄᑦ ᐱᓗᐊᖅᑐᒥ ᐃᓅᓱᑦᑐᓄᑦ. 
ᐋᖅᑭᔅᓯᒪᓂᕆᒐᒃᑯ ᓴᖅᑭᔮᖅᑎᑦᑎᒍᒪᓪᓗᖓ ᐃᓄᐃᑦ ᐅᖃᐅᓯᖏᓐᓂᑦ ᔭᒐᐃᓂᐊᓐᖏᓇᑦᑎᒍ ᑐᕌᕐᕕᒋᓗᒋᑦ ᑕᒪᒃᑯᐊ 
ᓱᕈᓰᑦ ᐃᒪᐃᓗᐊᖅᐸᑦᑐᑦ ᑕᐅᑐᕋᓐᓈᖏᓐᓇᖅᑐᑎᑦ ᑏᕖᒃᑯᑦ ᐊᒻᒪ ᐃᓕᓐᓂᐊᕆᐊᖅᐸᑦᑐᑦ. 
 
ᒥᓂᔅᑕᐅᓪᓗᖓ ᐃᓕᖅᑯᓯᓕᕆᔨᒃᑯᓐᓄᑦ ᐅᖃᐅᓯᓕᕆᔨᓄᑦ ᐃᓐᓇᑐᖃᓕᕆᔨᓄᑦ ᓱᕈᓯᓕᕆᔨᓄᓪᓗ ᖁᕕᐊᓱᑉᐳᖓ 
ᑐᓴᖅᑎᑦᑎᒋᐊᑦᓯᒋᐊᑦᓴᖅ ᒪᕐᕉᓐᓂᒃ ᓄᑖᓂᒃ. (ᑐᓵᔨᑎᒍᑦ) ᓯᕗᓪᓕᖅ ᑮᓇᐅᔭᖃᖅᑎᓐᓂᖅᓴᐅᓗᒋᑦ ᐃᓄᓐᓅᖓᔪᑦ 
ᐃᓄᒃᑎᑐᑦ ᐅᖃᐅᓯᓕᕆᔾᔪᑕᐅᔪᑦ ᑏᕖᒃᑯᑦ ᐊᒻᒪ ᐱᖃᑖ ᐃᓕᓐᓂᐊᕈᑎᒃᓴᖃᒃᑲᓐᓂᕐᓗᑎᑦ ᐃᓄᒃᑎᑐᑦ ᐅᖃᐅᓯᓕᕆᔩᑦ 
ᐃᓕᓐᓂᐊᕐᕕᓐᓂ. 
 
(ᑐᓵᔨᒃᑰᕈᓐᓃᖅᑐᖅ) ᑑᒃᑯᐊ ᑮᓇᐅᔭᐃᑦ ᐃᓄᓐᓄᑦ ᐃᑲᔪᖅᑕᐅᔪᑦ ᐱᒋᐊᕐᓂᐊᖅᑐᖅ ᐊᕐᕌᒎᓂᐊᖅᑐᖅ. ᑖᒃᑯᐊ 
ᓄᓇᕗᑦ ᒐᕙᒪᖏᑦ ᐱᑕᖃᖅᑎᔅᓯᓂᐊᖅᑐᑦ ᑮᓇᐅᔭᓂᑦ ᓱᕈᓯᓄᑦ ᐊᒻᒪ ᐃᓅᓱᑦᑐᓄᑦ ᑐᕌᖓᔪᓂᑦ 
ᑏᕖᒃᑰᖃᑦᑕᖅᑐᔅᓴᓂᑦ. ᑕᒪᓐᓇ ᐊᑭᖃᕐᓂᐊᖅᑐᖅ $5 ᒥᓕᐊᓂᑦ ᐊᕐᕌᒍᑕᒫᑦ ᑕᓪᓕᒪᓄᑦ ᐊᕐᕌᒍᓄᑦ. 

ᐱᓕᕆᖃᑎᒋᓂᐊᖅᑕᕋ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᐃᓄᒃᑎᑐᑦ ᐃᓕᓐᓂᐊᖅᑎᔅᓯᒍᑎᔅᓴᓂᑦ 
ᐃᓕᓐᓂᐊᕐᕖᑦ ᖁᑦᑎᓂᓕᒫᖏᓐᓂᑦ. ᑕᒪᓐᓇ ᐃᓕᓐᓂᐊᕐᓃᑦ ᐱᒋᐊᕐᓂᐊᖅᑐᑦ ᐊᕐᕌᒍᓂᑦ 2011 ᐊᒻᒪ 
ᓇᓚᐅᔅᓵᖅᑕᐅᖅᓯᒪᔪᖅ ᐊᑭᖃᕐᓂᐊᕐᓂᖏᓐᓂᑦ $10 ᒥᓕᐊᓂᑦ. 
 
(ᑐᓵᔨᑎᒍᑦ) ᕿᓚᓈᑦᑎᐊᓕᖅᑐᖓ ᐃᓄᒃᑎᑐᑦ ᐅᖃᐅᓕᒪᖃᑦᑕᕋᔭᕆᐊᖏᑦ ᓇᒥᓕᒫᑦᑎᐊᖅ ᓄᓇᕗᒻᒥ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): 5-ᒧᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ ᐊᐃᓐᖑ, ᓇᓄᓕᒻᒧᑦ ᒪᓕᒐᓕᐅᖅᑎ. 
 

ᑲᑎᒪᔾᔪᑎᒃᓴᖅ 5: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 3(1): ᐃᓐᓇᕐᓄᑦ ᐃᓕᓐᓂᐊᕐᕕᒃ (ᐊᖑ) 
 
ᐊᖑ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐱᒻᒪᕆᐊᓘᑎᒋᔭᓐᓂᒃ 
ᐃᓐᓇᐃᑦ ᐃᓕᕝᕕᖏᑦ ᐱᑕᖃᕆᐊᖃᓕᕐᖓᑕ. ᐊᒥᓱᓂᑦ ᐊᓯᔾᔩᔪᒪᒐᓗᐊᖅᑐᖓ ᓄᓇᕗᒻᒥ ᑭᓯᐊᓂ ᐊᑕᐅᓯᖅ 
ᐱᒻᒪᕆᐅᔫᑎᒋᒐᒃᑯ ᐃᓐᓇᕐᓄᑦ ᐃᓕᕝᕕᑕᖃᕆᐊᓕᒃ. ᑕᐃᒃᑯᐊ ᐃᓕᓐᓂᐊᕐᕕᐊᓗᒻᒥ ᐃᓅᓱᑦᑑᑎᓪᓗᒋᑦ 
ᐱᔭᕇᓚᐅᓐᖏᑦᑐᑦ ᐃᓐᓇᕈᕈᑎᑦ ᐃᓕᓐᓂᐊᕐᕕᖃᕆᐊᖃᕐᒪᑕ. 
 
ᐃᓕᓐᓂᐊᓚᐅᕐᓗᑎᑦ ᐃᖅᑲᓇᐃᔮᒃᓴᓂᑦ ᐊᑐᐃᓐᓂᖅᓴᐅᓕᕐᓗᑎᑦ ᓂᕆᔭᒃᓴᓕᕐᓗᑎᑦ ᕿᑐᕐᖓᖏᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅ ᐊᐅᓚᔾᔪᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 3(1): ᐃᒻᒥᓃᖃᑦᑕᖅᑐᑦ ᖃᒪᓂᖅᑐᐊᕐᒥ (ᐅᓪᔪᑦ) 
 
ᐅᓪᔪᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐅᒡᒍᓇᖅᑐᓂᑦ 
ᐃᒻᒥᓃᖃᑦᑕᕐᓂᑰᓕᖅᑐᓂᑦ ᖃᑦᑎᑲᓪᓚᒻᒪᕆᓐᓂᑦ ᖃᒪᓂᑦᑐᐊᕐᒥ. ᐊᒻᒪᑦᑕᐅᖅ ᑖᒃᑯᐊ ᐅᖃᐅᓯᒋᒍᒪᓪᓗᒋᑦ 
ᓇᓪᓕᒋᔪᒪᓪᓗᒋᓪᓗ ᓄᓇᖅᑲᑎᒋᔭᒃᑲ ᐊᒃᓱᕈᕐᓇᖅᑐᒃᑰᖃᑦᑕᓚᐅᖅᑐᑦ. 
 
ᐅᖃᖅᑏ, ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᑦᑎᓐᓂᑦ ᐅᔾᔨᕆᒋᐊᖃᓕᕋᑦᑎᒍ ᑕᒪᒃᑯᐊ 
ᐃᒻᒥᓃᖅᑕᐃᓕᒪᒃᑲᓐᓂᕈᑎᒃᓴᓂᑦ ᖃᓄᖅᑑᕆᐊᖃᓕᕋᑦᑕ ᐃᒻᒥᓃᖅᑐᖃᓚᐅᖅᑎᓪᓗᒍ ᖃᓄᐃᓕᑕᐃᓐᓇᖏᓪᓗᑕ. ᐊᒻᒪ 
ᑖᒃᑯᐊ ᖃᒪᓂᑦᑐᐊᕐᒥᐅᑕᐃᑦ ᓄᓇᑦᑎᓐᓂ ᐱᒋᐊᖅᑎᑦᑎᒍᒪᒐᓗᐊᕋᒪ ᖃᓄᖅᑑᒃᑲᓐᓂᕈᑎᒃᓴᓂᑦ ᐊᒥᓲᓂᖅᓴᓂᑦ 
ᓄᓇᓕᓐᓂ. 
 
ᐅᖃᖅᑏ, ᑭᖑᓪᓕᖅᐹᒥ ᐊᓯᔾᔩᓇᓱᐊᖃᑕᐅᔪᒪᓂᐊᖅᑐᖓ ᐃᒻᒥᓃᖅᑕᐃᓕᒪᑎᑦᑎᓇᓱᐊᖃᑕᐅᓗᖓ ᖃᒪᓂᑦᑐᐊᕐᒥ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᒪᓕᒐᓕᐅᖅᑎ ᕼᐊᑦᓴᓐ ᐸᐃᒧᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 3(1): ᐱᓇᓱᐊᒐᐃᑦ ᓄᓇᕗᒻᒥ ᐃᓅᓱᒃᑐᓄᑦ (ᐊᐸᖃᒃ) 

ᐊᐸᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᓪᓗᖓ ᒪᒃᑯᒃᑐᓄᑦ ᐊᑐᐃᓐᓇᕆᔭᐅᕙᒃᑐᖅ 
ᐱᓕᕆᔾᔪᑎᒃᓴᐃᑦ ᓄᓇᕗᒻᒥ. ᐅᖃᖅᑏ, ᑖᒃᑯᐊ ᐅᕕᒃᑲᓄᑦ ᓱᕈᓯᕐᓄᓪᓗ ᖃᓄᐃᓕᐅᕈᑎᔅᓴᐃᑦ ᓱᐃᓛᕿᔾᔪᑎᔅᓴᐃᑦ 
ᐊᑐᐃᓐᓇᐅᑉᐸᑕ ᐃᒥᕈᒪᖏᓂᖅᓴᐅᒐᔭᕐᒪᑕ ᐋᖓᔮᓐᓇᖅᑐᓂᓪᓘᓐᓃᑦ ᐱᔪᒪᖃᑦᑕᕋᔭᓐᖏᒻᒪᑕ ᒪᒃᑯᑦᑐᕗᑦ 
ᐃᓕᖅᑯᓯᑦᑎᓐᓂᒃ ᓴᓐᖓᑎᑉᐹᓪᓕᕈᓐᓇᖅᓱᑎᒃ. ᐃᒥᐊᓗᖃᑦᑕᖏᒃᑯᑎᒃ ᐋᖓᔮᓐᓇᐅᖅᑐᓂᓪᓘᓐᓃᑦ 
ᐊᑐᑐᐃᓐᓇᖏᒃᑯᑎᒃ ᐱᔭᔅᓴᖃᖏᓗᐊᕐᓂᑯᒧᑦ ᐃᕿᐊᖑᒧᑦ ᖃᓄᐃᓕᐅᕈᑎᔅᓴᖃᖏᒻᒪᑕ. ᑖᒃᑯᐊ ᓱᕈᓯᑯᓗᐃᑦ 
ᒪᒃᑯᑐᓪᓗ ᐱᔭᔅᓴᖃᑦᑎᑕᐅᖁᓪᓗᒋᑦ ᓱᐃᓛᕿᔾᔪᑎᔅᓴᒐᓚᓐᓂᒃ. 
 
ᐅᖃᖅᑏ, ᑲᔪᖏᖅᑐᐃᔪᒪᕗᖓ ᓄᓇᕗᑦ ᒐᕙᒪᒃᑯᖏᓐᓂᒃ ᐱᒻᒪᕆᐊᓗᒃ ᑕᒪᓐᓇ ᕿᒥᕐᕈᔭᐅᑦᓯᐊᖁᓪᓗᒍ 
ᒪᓕᒐᓕᐅᖅᑎᓯ ᖃᐅᔨᒋᐊᖅᕕᒋᓗᓯᐅᒃ ᓄᓇᕗᑦᒥᐅᑕᐅᔪᓯ ᐃᓱᒫᓘᑎᓯ ᑐᓴᖅᑕᐅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐸᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 3(1): ᐊᖅᑯᑏᑦ ᓄᓇᕘᒥ (ᐸᑎᖅ) 
 
ᐸᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᒐᕙᒪᒃᑯᑦ ᐊᑐᕆᐊᑯᑖᖁᓪᓗᒋᑦ ᓄᓇᓕᓐᓄᑦ. 
ᐊᑐᕆᐊᑯᑖᑦ ᐊᒃᓱᐊᓗᒃ ᐃᑲᔪᕐᓂᖃᕋᔭᕐᖓᑕ ᐅᓯᑲᑦᑕᕆᐊᓕᓐᓄᑦ ᐊᒻᒪ ᓯᓚᑎᑦᑎᓐᓄᑦ ᑲᓱᖅᑕᕈᑎᒋᔪᓐᓇᖅᑐᑎᒍ. 
ᑖᒃᑯᐊ ᖃᖓᑕᒋᐊᖃᕐᓂᕆᕙᑦᑕᕗᑦ ᖃᖓᑕᓲᒃᑯᑦ ᐃᖏᕐᕋᔾᔪᑎᑐᐊᕆᒐᑦᑎᒍ ᐊᐅᔭᐅᓂᖓᓂ 
ᐅᒥᐊᖅᑐᑲᐃᓐᓇᐸᒃᑲᓗᐊᖅᑐᒍᑦ ᐊᒻᒪ ᐅᒥᐊᕐᔪᐊᒃᑯᑦ ᐅᓯᑲᑦᑕᐸᑦᑐᑎᒃ ᓱᓇᒃᑯᑎᔅᓴᕗᑦ.  
 
ᐊᒻᒪ ᑖᓐᓇ ᐊᑐᕆᐊᑯᑖᖅ ᒫᓂᑑᕙᒥᒃ ᐋᑐᕚᒧᓪᓗ ᓄᓇᑦᑎᓃᓐᖔᖅᑐᑦ ᑲᓱᕈᑎᒋᓂᐊᕐᕋᑦᑎᒍ ᓄᓇᕗᒻᒥᐅᑕᓄᑦ ᐊᒻᒪ 
ᐃᓄᑑᖏᓂᖅᓴᐅᕐᔫᔮᓕᕐᓗᑕ. ᑖᒃᑯᐊ ᑲᓱᕈᑎᒋᔪᓐᓇᕋᑦᑎᒍ ᑲᑎᓐᓂᖅᓴᕆᔪᓐᓇᖅᓯᓗᑎᒍ ᐱᖃᓐᓂᕆᔭᕗᑦ ᐃᓚᕗᓪᓗ 
ᓄᓇᕗᒻᒦᖔᖅᓯᒪᔪᑦ ᑕᐅᓇᓂ ᖃᓪᓗᓈᓂᒥᐅᑕᐃᑦ ᑲᓇᑕᒥ. ᑖᒃᑯᐊ ᓂᕿᕗᑦ ᐊᑭᑭᓪᓕᓂᖅᓴᐅᓗᑎᒃ ᓱᓇᒃᑯᑏᓪᓗ 
ᐊᑭᑭᓐᓂᖅᓴᕐᔪᐊᒻᒪᕆᐅᔪᓐᓇᕐᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᑲᓇᔪᖅ, ᐸᖕᓂᖅᑑᒥᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 3(1): ᐊᑦᑕᕐᕕᓕᕆᓂᖅ (ᑲᓇᔪᖅ) 
 
ᑲᓇᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᐅᖃᖅᑏ. ᐅᖃᖅᑏ, ᐊᒥᓱᓂᒃ ᐅᖃᐅᓯᒃᓴᖃᕋᒪ ᐃᓱᒫᓘᑎᖃᒻᒥᒐᒪᓗ 
ᐸᖕᓂᖅᑑᒥ. ᑖᓐᓇ ᐊᑦᑕᑯᓂᒃ ᐊᐅᓚᑦᓯᓯᐊᕐᓂᖅ ᐅᕝᕙᓘᓐᓃᑦ ᐊᑦᑕᖅᕕᒻᒥ ᖃᓄᖅᑑᕆᐊᖃᓕᕋᑦᑕ ᑕᒪᒃᑯᐊ 
ᐊᐅᑦᑕᔫᑦ ᐊᓯᖏᓪᓗ ᐊᑦᑕᕕᒻᒦᑦᑐᑦ ᐃᑭᑕᐅᒐᐃᒻᒪᑕ ᐳᔪᕐᓗᒃ ᐊᑦᑕᓇᖅᑐᐊᓘᒻᒪᑦ.  
 
ᑕᒪᓐᓇ ᐊᑦᑕᓇᖅᑐᖅ ᐳᔪᕐᓗᒃ ᑭᓇᑐᐃᓐᓇᑦᓯᐊᒧᑦ ᐃᓱᒫᓗᒋᔭᐅᒻᒪᑦ. ᐱᓗᐊᖅᑐᒥᒃ ᓇᑦᔨᔪᑯᓗᐃᑦ ᐊᕐᓇᐃᑦ 
ᐃᕐᓂᒐᐃᒐᒥᒃ ᖃᓄᐃᑐᐃᓐᓇᕆᐊᖃᒻᒪᑕ ᐃᕐᓂᐊᖏᑦ. ᐃᓱᒫᓘᑎᒋᒐᒃᑭᓐ ᑕᒪᒃᑯᐊ ᐃᕐᓂᐊᖑᓚᐅᖏᑐᑦ ᓱᓕ 
ᓇᑦᔨᓂᖏᓐᓂ ᐊᓂᖅᑎᕆᕙᓪᓕᐊᓕᓐᖏᒃᑲᓗᐊᕐᒪᖔᑕ ᐳᔪᕐᓗᒥᒃ ᐊᑦᑕᓇᖅᑐᒥᒃ. ᑲᔪᖏᑦᑐᐃᔪᒪᕗᖓ ᑖᒃᑯᐊ 
ᒥᓂᔅᑕᕆᔭᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎ ᑲᒪᖁᓪᓗᒍ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᖁᑦᑎᑦᑐᒻᒧᑦ ᒪᓕᒐᓕᐅᖅᑎ, ᒥᔅ ᓈᑕᓐᓇᐃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 3(1): ᑕᕐᓂᑎᒍᑦ ᑕᐱᕇᑦ (ᓈᑕᓇᐃᓐ) 
 
ᓈᑕᓐᓇᐃᓐ: ᖁᔭᓐᓇᒦᒃ, ᒪᑖᒻ ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᓇᓗᓇᐃᖅᓯᒍᒪᓪᓗᖓ ᑕᐃᒃᑯᓂᖓ 
ᐱᓕᕆᖃᑎᒌᑦᑐᓂᒃ ᐃᑉᐱᐊᖅᔫᑉ ᐃᓅᔭᖅ ᐃᓕᓐᓂᐊᕐᕕᐊᓂ.  
 
ᐅᖃᖅᑎᑦᑎᔩ, ᑖᒃᑯᐊ Spirit Team-ᖑᓂᕋᖅᑕᐅᔪᑦ, ᐱᓕᕆᖃᑎᒌᑦᑐᑦ ᐃᓚᐅᑎᑦᓯᔪᑦ ᐃᓕᓐᓂᐊᖅᑎᓂᒃ 
ᐃᖅᑲᓇᐃᔭᖅᑎᓕᒫᓂᓪᓗ ᐃᓕᓐᓂᐊᕐᕕᓐᓂ. ᑖᒃᑯᐊ ᐃᑲᔪᖅᑏᒌᓂᒃ ᐱᒻᒪᕆᐅᒻᒪᑕ ᑖᒃᑯᐊ 
ᐃᓕᓐᓂᐊᕐᕆᐊᕈᒪᓕᕈᑕᐅᖃᑦᑕᕐᒪᑕ.  

ᑕᒪᒃᑯᐊ ᐅᖃᖅᑎᑦᑎᔩ, ᐃᓕᓐᓂᐊᕐᑎᑦᓯᔩᑦ ᐃᓕᓐᓂᐊᕐᕕᓐᓂ ᑕᑯᓚᐅᖅᓯᒪᖏᑦᑐᑦ ᐊᑯᓂᐊᓗᒃ ᑖᒃᑯᐊ 
ᐱᒋᐊᓚᐅᖏᓂᑦᑎᓐᓂ ᐃᑲᔪᖅᑎᒌᑦᑐᑦ. ᑖᓐᓇ Spirit Team-ᖑᓂᕋᖅᑕᐅᔪᑦ ᐃᓕᓴᐃᖃᑦᑕᖅᑐᑦ ᖃᓄᖅ 
ᐱᓕᕆᖃᑎᒌᒋᐊᖃᓐᓂᑎᓐᓂᒃ. 
 
ᐅᖃᖅᑎᑦᑎᔩ, ᑖᒃᑯᐊ Spirit Team ᐋᖅᑭᓱᖅᑕᐅᓚᐅᖅᑐᑦ ᒪᕐᕉᓐᓄᑦ ᐃᓕᓴᐃᔩᓐᓄᑦ, ᑯᕆᔅᑕᓐ, ᐃᐅᕆᑲᓗ. 
ᑖᒃᑯᐊᓗ ᐃᓕᓐᓂᐊᖅᕕᐊᓗᓐᓂᒃ ᐃᓕᓐᓂᐊᖅᑐᑦ, ᐃᖅᑲᓇᐃᔭᖅᑏᓪᓗ ᑲᑎᖃᑦᑕᖅᑐᑦ ᑕᒪᓐᓇ ᐱᐅᔪᖅ 
ᐃᓕᓐᓂᐊᖅᕕᓕᒫᓄᑦ. ᐊᒻᒪᓗ ᑎᓕᐅᖅᐸᒃᑲ ᐊᓯᖏᑦ ᐃᓕᓐᓂᐊᖅᕖᑦ ᑕᒪᑐᒥᖓ ᐱᒋᐊᑦᓯᐊᖁᓪᓗᒋᑦ 
ᖁᔭᓐᓇᒥᖅᖢᒋᓪᓗ ᑯᕆᔅᑕᓐ ᐊᒻᒪ ᐃᐊᕆᑲ ᐊᒃᓱᕈᓚᐅᕐᓂᖏᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯ): ᖁᔭᓐᓇᒦᒃ, ᒪᓕᒐᓕᐅᖅᑏ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᕼᐊᐃᕘᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 3(1): ᐅᒥᐊᖅᔪᐊᓄᑦ ᑐᓚᑦᑕᕐᕖᑦ (ᕼᐊᐃᕗᑦ) 
 
Hᐊᐃᕗᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑦᑐᖓ ᑎᓕᐅᕆᔪᒪᓪᓗᖓ ᒐᕙᒪᒃᑯᑦ 
ᑮᓇᐅᔭᖃᑦᑎᑦᓯᖁᓪᓗᒋᑦ ᑐᓚᒃᑕᕕᒃᓴᓂᒃ. ᑖᒃᑯᐊ ᑐᓚᒃᑕᖅᕖᑦ ᑐᓚᒃᕕᐅᑐᐃᓐᓇᖃᑦᑕᕈᓐᓇᕋᔭᕐᒪᑕ ᐅᒥᐊᕐᓄᑦ 
ᓂᐅᕋᐃᕕᐅᓗᑎᓪᓗ ᐊᒻᒪᓗ ᐊᑦᑕᓇᓐᖏᓂᖅᓴᐅᒐᔭᖅᖢᓂ ᓱᑲᓐᓂᖅᓴᐅᓗᓂᓗ ᐅᒥᐊᕐᔪᐊᑦ ᓂᐅᕋᐃᓂᖏᑦ 
ᐅᑭᐅᖅᑕᖅᑐᒥ.  
 
ᑕᐃᒪ ᐆᒥᐊᕐᔪᐊᑦ ᐃᓛᓐᓂᒃᑯᑦ ᐅᑎᕈᓐᓇᐃᓕᖃᑦᑕᕐᒪᑕ ᐊᒻᒪᓗ ᐅᑕᖅᑭᓪᓗᑎᒃ ᐊᓄᕆᓂᒃ. ᑖᒃᑯᐊᓗ ᑐᓚᒃᑖᖅᕖᑦ 
ᐃᑲᔫᑏᖃᑦᑕᕐᖓᑕ ᐳᓚᕋᑦᑐᓂᒃ. ᑕᐃᒪ ᓄᓇᒨᕈᑎᒍᓐᓇᖅᖢᑎᒃ ᐆᒥᐊᕐᔪᐊᒥ ᑕᐃᒫᒃ ᑐᓚᒃᑕᖅᕕᖃᕈᑦᑕ ᑕᐃᒫᒃ 
ᓂᐅᑐᐃᓐᓇᕈᓐᓇᕋᔭᕐᒪᑕ.  
 
ᑭᓐᖓᐃᑦ ᐱᒻᒪᕆᐅᒻᒪᑦ, ᐃᓛᒃ ᖃᐅᔨᒪᔭᐅᒻᒪᕆᒻᒪᑦ ᑎᑎᕋᐅᔭᖃᑦᑕᕐᓂᖏᓪᓗ, ᓴᓇᓐᖑᐊᖃᑦᑕᕐᓂᖏᓪᓗ, 
ᐳᓚᕋᖅᑏᓪᓗ ᑕᐃᑯᓐᖓᐅᖃᑦᑕᖅᑐᑦ. ᑕᒪᓐᓇ ᑐᓚᒃᑕᖅᕕᖃᕐᓂᖅ ᐃᑲᔫᑎᒐᔭᕐᒥᒻᒪᑦ ᐳᓚᕋᖅᑎᓂᒃ. ᑕᐃᒪᐃᒻᒪᑦ 
ᒐᕙᒪᒃᑯᑦ ᑮᓇᐅᔭᖅᑕᖃᖁᕙᒃᑲ ᑕᒪᑐᒥᖓ ᑐᓚᒃᑕᖅᕕᖃᖁᓪᓗᒋᑦ ᓄᓇᓕᓕᒫᑦ ᓄᓇᕗᑦᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐱᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 3(1): ᐱᓐᖑᐊᕈᑎᖃᕐᕕᒃ ᖁᓪᓗᖅᑑᒥ (ᐱᒐᓚᒃ) 
 
ᐱᒐᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᐱᕆᒍᒪᒐᒃᑭᓐ ᒐᕙᒪᒃᑯᑦ ᐃᒪᓐᓇ ᐱᓐᖑᐊᕕᓐᓂ 
ᒪᑐᐃᖅᓰᖁᓪᓗᒋᑦ ᓂᕈᐊᖅᑕᐅᓯᒪᕕᒋᔭᕋᓂ. ᑖᓐᓇ ᓂᕈᐊᖅᑕᐅᓯᒪᕕᒐ ᓄᑖᓂᒃ ᐱᓐᖑᐊᖅᕕᖃᕆᐊᖃᒻᒪᑦ. ᑕᒪᒃᑯᐊ 
ᐱᓐᖑᐊᖅᕕᑦ ᖃᑦᓰᓐᓇᐅᒻᒪᑕ ᓄᓇᑦᑎᓐᓂ. ᑕᐃᒃᑯᐊ ᑲᑐᔾᔨᖃᑎᒌᖏᑦ Grizzly Association ᐊᐅᓚᑕᐅᒻᒪᑦ.  
 
ᐊᐅᓚᑕᐅᓚᐅᖅᑑᒐᓗᐊᖅ ᐹᓪ ᒪᒃᑖᓄᑦ ᑭᓯᐊᓂ ᑮᓇᐅᔭᑭᔅᓴᓚᐅᕐᒪᑕ ᖃᐅᒻᒪᖅᑯᑎᖏᓐᓄᑦ ᐊᑭᓕᐅᑎᔅᓴᓂᒃ. ᑕᐃᒪ 
ᒪᑐᐃᖅᑕᐅᑲᓐᓂᖁᔨᒐᓗᐊᕐᕋᑦᑕ ᓄᑖᓂᒃ. ᑕᒪᓐᓇ ᖁᕕᐊᒋᔭᐅᒻᒪᕆᒐᔭᖅᑐᖅ ᐃᓄᓐᓄᑦ ᐊᒥᓱᓄᑦ 
ᓂᕈᐊᖅᑕᐅᓯᒪᕕᒐᓂ. ᑖᒃᑯᐊ ᓂᕈᐊᖅᑕᐅᓯᒪᕕᒃᑲ ᐱᓕᕆᐊᒃᓴᖃᒃᑲᓐᓂᕆᐊᖃᒻᒪᑕ ᒪᒃᑯᑦᑐᖏᑦ.  
 
ᐱᑦᔪᑎᒋᓪᓗᒍ ᓂᓪᓕᓇᖅᓯᓗᐊᓕᕐᒪᑦ ᓱᕈᓯᕐᓄᑦ 2008-ᖑᑎᓪᓗᒍ ᒪᑐᔭᐅᓚᐅᕐᒪᑦ ᑖᓐᓇ ᐅᕕᒃᑲᓄᑦ ᐅᐸᒐᐅᔪᖅ. 
ᓱᒻᒪᑦᑭᐊᖅ ᒪᑐᔭᕕᓂᖅ. ᓂᕈᐊᖅᑕᐅᓯᒪᕕᕗᑦ ᓯᓂᒃᑕᖅᕕᖃᒃᑲᓐᓂᕆᐊᖃᕐᓂᐊᕐᒪᑕ ᐳᓚᕋᖅᐸᓪᓕᐊᔪᓄᑦ 
ᐳᓛᕆᐊᕈᒪᓐᓂᖅᐸᑕ ᒪᑐᐃᖅᑕᐅᑲᓐᓂᕐᓂᖓ ᐱᓐᖑᐊᖅᕕᐅᕙᑦᑐᑦ ᐅᕕᒃᑲᓄᓪᓗ ᐅᐸᒐᐅᔪᖅ ᖁᕕᐊᓱᒐᔭᖅᑐᖅ 
ᓂᕈᐊᖅᑕᐅᓯᒪᕕᒃᑲ.  
 
ᑕᐃᒪ ᐱᓐᖑᐊᖅᕕᖃᕋᑦᑕ ᓂᕈᐊᖅᑕᐅᓯᒪᕕᓐᓂ ᑖᒃᑯᐊ ᓲᕐᓗ ᐱᓐᖑᐊᖅᕕᒋᓚᐅᖅᑕᕗᑦ 
ᐱᒋᐊᖅᐸᓪᓕᐊᓕᕋᓗᐊᖅᑎᓪᓗᑕ ᐲᖅᑕᐅᓚᐅᕐᒪᑕ. ᐃᖃᓗᓐᓅᓚᐅᕐᕋᑦᑕ ᑕᒪᒃᑯᐊ ᐱᓐᖑᐊᕕᒍᑕᐅᓂᖅᓴᐅᒐᔭᕐᒪᑕ 
ᐊᒻᒪᓗ ᐱᕋᔭᓐᖏᓂᖅᓴᐅᓗᑎᒃ ᓱᕈᓰᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᑲᑎᒪᔾᔪᑎᒃᓴᖅ 6: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒥ 

 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᐃᓕᓴᖅᓯᓂᖅ ᓇᒻᒪ 6, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ 
ᐸᑎᖅ. 
 
ᐸᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᓐᖓᓱᒃᑎᒍᒪᔭᒃᑲ ᐳᓛᕆᐊᖅᓯᒪᔪᓕᒫᑦ, ᔮᓐ ᑯᐊᒃ, ᑖᓐᓇ 
ᐊᓪᓚᑎᒻᒪᕆᐊ ᒪᓕᒐᓕᐅᖅᕕᐅᑉ. ᑖᓐᓇ ᐃᑲᔪᖅᓱᐃᖃᑦᑕᕐᒪᑦ ᐅᕕᒃᑲᓐᓂᒃ ᒪᓕᒐᓕᐅᖅᑎᐅᖑᐊᖅᑐᓂᒃ 
ᖁᔭᒋᒻᒪᕆᑉᐸᕗᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᖃᑦᑕᖅᑐᓕᕆᔨᒃᑯᓄᓪᓗ. 
 
ᐊᖓᔪᖅᑳᖅ ᑖᓐᔭ ᐅᖓᕼᐊᒃ (ᑐᓵᔨᒃᑯᑦ): ᑕᐃᒃᑯᐊ ᑐᓐᖓᓱᖁᒐᒃᑭᑦ ᐳᓛᕆᐊᖅᓯᒪᔪᑦ ᒪᓕᒐᓕᐅᖅᕕᒻᒧᑦ, 
ᐱᓗᐊᖅᑐᒥᒃ ᔪᐊᓐ ᑕᑉᑑᓇ. ᑖᓐᓇᑦᑕᐅᖅ ᐅᕙᓃᓐᓂᖓ ᑕᑯᒃᓴᐅᑎᑦᑎᒻᒪᑦ ᐃᑲᔪᖅᓱᐃᓂᖏᑦ. ᐊᒻᒪᓗ 
ᖁᔭᒋᑦᓯᐊᖅᐸᕗᑦ ᖃᐃᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐃᓕᓴᖅᓯᓂᖅ ᒪᓕᒐᓕᐅᖅᕕᒻᒧᑦ ᐳᓛᕆᐊᖅᓯᒪᔪᓂᒃ. ᒥᔅᑕ ᓈᑕᓇᐃᓐ. 
 
ᓈᑕᓇᐃᓐ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᑕᕆᔪᒪᒻᒥᒐᒃᑯ ᑯᐊᕆᓐ ᓈᑕᓇᐃ, ᑖᓐᓇ ᐊᖏᔪᖓ ᑕᕝᕙᓂ 
ᒪᓕᒐᓕᐅᖅᕕᒻᒦᑦᑐᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᒥᔅ ᑯᓕᓘᓯ. 
 
ᑯᓂᓘᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᑦᑎᑦᑎᒍᒪᒻᒥᒐᒪ ᐳᓛᕆᐊᖅᑐᓕᒫᓂᒃ ᑕᒫᓂ 
ᒪᓕᒐᓕᐅᖅᕕᒻᒧᑦ ᐱᖃᓐᓂᕆᔭᒃᑲ, ᖃᑕᓐᖑᑎᒃᑲᓗ ᑏᕖᒃᑯᑦ ᑕᐅᑐᑦᑐᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᒥᔅ ᑲᓴᓪᓗᐊᖅ. 
 
ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᓕᓴᖅᓯᒍᒪᒻᒥᒐᒃᑭᓐ ᑖᒃᑯᐊ ᒪᓕᒐᓕᐅᖅᕕᒦᑦᑐᐃᑦ 
ᐃᑲᔪᖅᓱᐃᓂᖏᓐᓄᑦ 2010-ᒥ ᐅᕕᒃᑲᐃᑦ ᒪᓕᒐᓕᐅᖅᑎᐅᖑᐊᕐᓂᖏᓐᓂ ᐊᒻᒪᓗ ᐃᓕᓴᕆᒋᕙᒃᑲ ᓄᓇᑦᑎᓃᑦᑐᑦ 
ᐃᓚᒃᑲ, ᖃᑕᓐᖑᑎᒃᑲᓗ ᐱᖃᓐᓂᕆᔭᒃᑲᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᒥᔅ ᐋᕐᓗᒃ. 
 
ᐋᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᐅᐱᒍᓱᒃᑐᖓᓗ ᓂᑯᕕᒍᓐᓇᕋᒪ ᐊᖏᔪᖅᑳᒃᑲ, ᐃᓛᒃ 
ᐃᑦᑐᒃᑲ, ᓂᖏᐅᒃᑯᒃᑲ ᑖᒃᑯᐊ ᑏᕖᒃᑯᑦ ᑕᐅᑐᒃᑑᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐃᓕᓴᖅᓯᓂᖅ ᑖᒃᑯᓂᖓ ᐳᓛᕆᐊᖅᓯᒪᔪᓂᑦ ᑕᕝᕗᖓ ᒪᓕᒐᓕᐅᕐᕕᑦᒧᑦ. 
ᒥᔅᑕ ᐱᒐᓚᒃ. 
 
ᐱᒐᓚᒃ (ᑐᓵᔨᑎᒍᑦ): ᐃᓕᓴᕆᔪᒪᒐᒃᑯ ᐊᑦᑕᒐ ᐃᐊᑦᓇ ᐃᓚᐃᔭᔅ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᓛᕆᐊᖅᑐᓂᑦ ᐃᓕᓴᖅᓯᓂᖅ. ᐃᓕᑕᕆᔪᒪᒐᒃᑯ ᓈᑎ ᒫᑎᐅᔅ ᑖᓐᓇ 
ᐃᑲᔪᒻᒪᕆᓚᐅᕐᒪᑦ ᐅᓪᓘᓐᓂᒃ ᒪᕐᕉᓐᓂᒃ ᐊᒻᒪᓗ ᐊᓈᓇᒐ ᑕᕝᕙᓃᒻᒥᒻᒪᑦ. ᒍᕆᐊᑎ, ᑖᓐᓇ ᐱᖃᓐᓇᕆᔭᕋ, ᕗᐊᓐᑎ 
ᕼᐊᓗᓇᓐ ᑕᕝᕙᓃᖅᑲᐅᔫᒐᓗᐊᖅ. ᐊᒻᒪᓗ ᖁᔭᓐᓇᒦᒃ ᖃᐃᓯᒪᒍᓐᓇᖅᑲᐅᒐᔅᓯ ᑖᓐᓇ ᖁᔭᒋᕙᕋᓗ 
ᐊᑐᖅᑎᑎᖅᑲᐅᔪᖅ. ᓅᒋᐊᕐᓂᐊᕋᑦᑕ ᓇᒻᒪ 7-ᒧᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐸᑎᖅ. 
 

ᑲᑎᒪᔾᔪᑎᒃᓴᖅ 7: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 001 - 3(1): ᓄᓇᕗᒻᒥ ᒫᓂᑑᐸᒥ ᐊᑐᕆᐊᖅ (ᐸᑎᖅ) 
 
ᐸᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕋᔪᓕᕆᔨᒃᑯᓄᓪᓗ. ᒥᓂᔅᑕ ᖃᓄᐃᓕᖓᕙ ᑖᓐᓇ ᓲᕐᓗ ᐊᖅᑯᑎᕐᔪᐊᒥᑦ ᐋᖅᑭᔅᓱᐃᒐᔭᕐᓂᖓ ᓄᓇᕗᒻᒥᑦ 
ᒫᓂᑑᐸᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᒥᓂᔅᑕ ᐱᕙᓪᓕᐊᔪᓕᕆᔨᔾᒃᑯᓐᓄᑦ ᐃᖏᕋᔪᔨᕆᔨᒃᑯᓄᓪᓗ. 
 
ᐊᖓᔪᖅᑳᖅ ᑖᓐᔭ ᐅᖓᕼᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᕆᔪᕐᓗ ᑕᐃᓐᓇ ᖁᔭᓐᓇᒦᖅᑕᕋ. 
ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ, ᐃᓱᒪᒋᔭᕐᓂᑦ ᐅᖃᐅᓯᖃᕈᒪᒐᒪ ᑕᐃᔅᓱᒥᖓ 
ᐊᖅᑯᑎᑯᑖᔅᓴᒥᑦ ᑕᒪᓐᓇ ᓈᒻᒪᒐᔭᖅᑰᖏᒻᒪᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐋᓐᖑ. 
 
ᐊᐱᖅᑯᑦ 002 - 3(1): ᐃᓐᓇᕐᓄᑦ ᐃᓕᓐᓂᐊᕐᕕᒃ (ᐊᖑ) 
 
ᐊᖑ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᒥᓂᔅᑕᐅᔪᖅ ᐃᓕᓐᓂᐊᕐᕕᓕᐅᓂᐊᖅᐸ ᐃᓐᓇᕐᓄᑦ ᐃᓕᓐᓂᐊᕐᕕᐊᓗᒻᒥᑦ ᐱᔭᕇᓚᐅᖅᓯᒪᖏᑦᑐᓄᑦ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᐅᕙᓃᒍᓐᓇᖏᒻᒪᑦ ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐊᐱᖅᑯ 
 
ᓯᕗᓕᖅᑎ ᑳᕆᓐ ᑯᓂᓘᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᒪᓕᒐᓕᐅᖅᑎ ᐋᓐᒎ ᐊᐱᖅᑯᑎᖓᓄᑦ. 
ᑖᓐᓇ ᐱᒻᒪᕆᐅᒐᓗᐊᖅᑎᓪᓗᒍ ᐊᐱᖅᑯᑎᐅᔪᖅ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᕕᐊᓗᓕᐅᔾᔮᖏᑦᑐᑦ ᐃᓐᓇᕐᓄᑦ 
ᒫᓐᓇᐅᔪᒥᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓈᑕᓇᐃᓐ. 
 
ᐊᐱᖅᑯᑦ 003 - 3(1): ᑕᕐᓂᒃᑯᑦ ᑕᐱᕇᑦ (ᓈᑕᓇᐃᓐ) 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥᐅᖅᑲᐅᔪᖅ ᐅᖃᐅᓯᖃᖅᑲᐅᒐᒪ ᐃᑉᐱᐊᕐᔪᒻᒥᑦ ᑕᐃᓐᓇ 
ᐱᓕᕆᖃᑎᒌᑦᑐᑦ ᑕᒪᓐᓇ ᐃᓕᓐᓂᐊᕈᑕᐅᑦᓯᐊᕈᓐᓇᕐᖔ ᖁᕕᐊᒋᔭᐅᓗᓂᓗ. ᑖᓐᓇ ᒥᓂᔅᑕᖓᑦ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᒍᓐᓇᖅᑲᑦ ᓄᓇᕗᒻᒥ ᐃᓕᓐᓂᐊᕐᕕᒻᒥ ᑕᒪᒃᑯᐊ ᐱᒋᐊᖅᑕᐅᒍᓐᓇᓂᐊᕐᒪᖓ? ᖁᔭᓐᓇᒦᒃ ᐅᖃᖅᑏ. 



ᕿᑎᖅᑰ, ᓄᕕᐱᕆ 25, 2010 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

9

 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕼᐊᐃᕗᑦ. 
 
ᐊᐱᖅᑯᑦ 004 - 3(1): ᐅᒥᐊᖅᔪᐊᓄᑦ ᑐᓚᑦᑕᕐᕖᑦ (ᕼᐊᐃᕗᑦ) 
 
Hᐊᐃᕗᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᕆᒍᒪᒐᒪ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕋᔪᓕᕆᔨᒃᑯᓐᓄᑦ. ᑕᐃᒪ, ᐅᖃᐅᓯᖃᖅᑲᐅᒐᒪ ᑐᓚᑦᑕᕐᕕᖃᕆᐊᖃᕐᓂᖏᓐᓂᑦ ᓄᓇᕗᒻᒥ ᓄᓇᓖᑦ. ᒥᓂᔅᑕ 
ᓴᖅᑭᑦᑎᓂᐊᖅᐹ ᑐᓚᑦᑕᕐᕕᔅᓴᒥᑦ ᑭᓐᖓᕐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. 
 
ᐊᖓᔪᖅᑳᖅ ᑖᓐᔭ ᐅᖓᕼᐊᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎ ᕼᐊᐃᕗᑦ.  
ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᓪᓗ. ᑕᒪᒃᑯᐊ ᑐᓚᑦᑕᕐᕖᑦ ᐊᑭᑐᔪᐊᓘᒐᔭᖅᑰᒻᒪᑕ 
ᕿᒥᕈᓪᓗᒋᑦ ᑮᓇᐅᔭᖅᑑᑎᔅᓴᑦ. ᑖᓐᓇ ᓴᓇᔭᐅᒐᔭᖅᐸᑦ ᑐᓚᑦᑕᕐᕕᒃ ᐊᑐᖅᑕᐅᖏᓐᓇᕋᔭᖅᐹ? ᖃᓄᕐᓗ 
ᐊᖏᑎᑎᒋᐊᖃᖅᐸ ᑖᒃᑯᐊ ᐃᓱᒪᖅᓴᖅᓯᐅᕈᑕᐅᒐᑦᑭᑦ, ᐃᓱᒪᖅᓴᖅᓯᐅᕈᑎᒋᓪᓗᒋᑦ ᐊᖏᖃᑎᒌ ᐱᑕᖃᕆᐊᖃᕐᒪᑦ 
ᐅᒥᐊᕐᔪᐊᓂᑦ ᓲᕐᓗ ᑖᒃᑯᐊ ᒪᓂᒪᕕᐅᓂᖅᓴᐅᖁᓪᓗᒋᑦ ᓄᓇᓕᐅᔪᑦ. ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒥᓪᓗ ᐊᖏᖃᑎᒋᕙᒋᑦ ᑕᒪᑐᒧᖓᓗ ᐃᑲᔪᕋᓱᐊᒻᒪᕆᓐᓂᐊᖅᐳᖓ. ᖁᔭᓐᓇᒦᒃ, ᒪᓕᒐᓕᐅᖅᑎ 
ᕼᐊᐃᕗᑦ ᐊᒻᒪᓗ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᒥᔅ ᓈᑕᓇᐃᓐ. 
 
ᐊᐱᖅᑯᑦ 005 - 3(1): ᑕᕐᓂᒃᑯᑦ ᑕᐱᕇᑦ (ᓈᑕᓇᐃᓐ) 
 
ᓈᑕᓇᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᒍᒪᒐᒃᑯ ᐃᓕᖅᑯᓯᓕᕆᔨᒃᑯᓐᓄᑦ. ᒥᓂᔅᑕᖔᓐ 
ᐅᖃᐅᓯᓕᕆᔨᒃᑯᑦ ᑮᓇᐅᔭᖃᑦᑎᑦᓯᒍᓐᓇᕋᔭᖅᑲᑦ ᑖᒃᑯᓄᖓ ᐃᑲᔫᑎᓂᒃ ᑮᓇᐅᔭᖃᑦᑎᑦᓯᓂᐊᕐᓗᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᖓ ᐃᓕᖅᑯᓯᓕᕆᔨᒃᑯᑦ. 
 
ᐊᖓᔪᖅᑳᖅ ᓚᐃᓚ ᐊᓗᑭ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑖᒃᑯᐊ ᑐᓴᖅᑎᑦᓯᔾᔪᑎᒋᔭᒃᑲ 
ᐃᓚᖃᖅᑲᐅᒻᒪᑕ ᑮᓇᐅᔭᓂᒃ ᑖᓐᓇ $5 ᒥᓕᐊᓐᑖᓚᖑᓂᐊᖅᖢᓂ ᐊᕐᕌᒍᑕᒫᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᖅ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ. 
 
ᐊᐱᖅᑯᑦ 006 - 3(1): ᐊᕙᑎᒥᒃ ᓴᐳᒻᒥᔾᔨᓂᖅ (ᐅᓪᔪᑦ) 
 
ᐅᓪᔪᑦ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᒥᓂᔅᑕᖓᓐᓄᑦ ᐊᕙᑎᓕᕆᔨᒃᑯᑦ. ᑕᒪᒃᑯᐊ ᖃᓄᖅ 
ᐊᑦᑕᓇᓐᖏᑦᑐᒦᑎᓐᓂᐊᖅᑲᖏᑦ ᑖᒃᑯᐊ ᐅᔭᕋᓐᓂᐊᖅᕕᒻᒥ ᓄᑖᒥ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕᖓ ᐊᕙᑎᓕᕆᔨᒃᑯᑦ. 
 
ᐊᖓᔪᖅᑳᖅ ᑐᕇᓐ ᐋᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪᓗ ᒥᔅ ᐅᓗᔪᒃ, ᓇᓪᓕᐊᑐᐃᓐᓇᖅ 
ᐅᔭᕋᓐᓂᐊᖅᑐᑦ ᒪᓕᖃᑦᑕᕐᒪᑕ ᒪᓕᒐᕐᓂᒃ ᐋᖅᑭᑎᐊᖅᓯᒪᔪᓂᒃ. ᐃᓚᐅᓪᓗᑎᓪᓗ ᐊᒥᓱᑦ ᓲᕐᓗ ᓄᓇᕗᑦ ᑐᓐᖓᕕᒃᑯᑦ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᒐᕙᒪᒃᑯᓪᓗ ᑲᓇᑕᒥ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ ᑲᓇᔪᖅ. 
 
ᐊᐱᖅᑯᑦ 007 - 3(1): ᐊᑦᑕᕐᕕᓕᕆᓂᖅ (ᑲᓇᔪᖅ) 

ᑲᓇᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ ᓄᓇᓕᑦ ᒐᕙᒪᓕᕆᔨᖏᓐᓄᑦ 
ᒐᕙᒪᒃᑯᓪᓗ ᐱᔨᑦᑎᕈᑎᖏᓐᓄᑦ. ᓄᓇᓕᒐᓂ ᑖᓐᓇ ᐊᒃᓯᕕᐅᔪᖅ ᖃᓂᑦᑐᑯᓘᒻᒪ ᓄᓇᓕᓐᓄᑦ ᐊᒻᒪᓗ ᐃᓄᓐᓄᑦ 
ᓇᐃᒪᔭᐅᖃᑦᑕᖅᖢᓂ. ᑖᒃᑯᐊ ᒐᕙᒪᒃᑯᑦ ᐸᕐᓇᐅᑎᖃᖅᑲᑦ ᑕᒪᑐᒥᖓ ᐃᓱᓕᒃᓯᓂᐊᕐᓗᑎᒃ ᐃᑭᑎᑦᑎᖃᑦᑕᓂᕐᒥᒃ 
ᐊᑦᑕᑯᓂᒃ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. ᒥᔅᑕ ᕼᐊᐃᕘᑦ. ᒪᒥᐊᓇᖅ, ᒫᓐᔅᐳᕆᔾ. 
 
ᐊᖓᔪᖅᑳᖅ ᔪᐊᑕᓐ ᒫᓐᔅᐳᕆᔾ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒫᒃ ᐊᑲᒃᓴᑎᐊᖅᑯᖓ 
ᑐᓴᖅᑎᑦᓯᒍᓐᓇᕆᐊᔅᓴᖅ ᑕᒪᒃᑯᐊ ᐃᑭᑕᐅᖃᑦᑕᕐᓂᖏᑦ ᐊᑦᑕᖅᕖᑦ ᑕᒪᓐᓇ ᐊᓯᔾᔨᓂᐊᖅᑐᖅ ᐊᕐᕌᒍᐊᓂ 2013. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫᓐᐳᕆᑦᔅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒥᑦ, ᓯᕗᓪᓕᖅᐹᒥᒃ 
ᐃᓚᒋᐊᕈᑏᑦ. 
 
ᑲᓇᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᖃᐅᔨᓴᖅᑕᐅᓯᒪᓕᖅᑳ ᖃᓄᖅ ᐊᑦᑐᐃᖃᑦᑕᖅᓯᒪᒻᒪᖔᑦ 
ᐳᔪᕐᒥᒃ ᐊᓂᖅᓵᑐᕐᓂᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᖓ ᓄᓇᓖᑦ ᒐᕙᒪᓕᕆᔨᖏᑦ.  
 
ᐊᖓᔪᖅᑳᖅ ᔪᐊᑕᓐ ᒫᓐᔅᐳᕆᔾ (ᑐᓵᔨᒃᑯᑦ): ᑖᓐᓇ ᐊᐱᖅᑯᑎᑦᓯᐊᕙᒃ. ᖃᐅᔨᓴᖅᑕᐅᓯᒪᓕᖅᑐᖅ 
ᖃᑦᓯᐊᑎᖅᑐᓂᑭᐊᖅ ᑕᒫᓂ ᐊᕐᕌᒍᒥ. ᑕᒪᓐᓇ ᐊᓂᖅᑎᕆᔭᐅᔪᖅ ᓈᒻᒪᑦᑐᒋᔭᐅᔪᖅ ᑕᒪᓐᓇᓗ 
ᖃᐅᔨᓴᖅᑕᐅᓂᐊᖅᓱᓂ ᐊᕐᕌᒍᓄᑦ ᐱᖓᓱᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅ ᑲᓇᔪᖅ, ᑖᓐᓇ ᑐᒡᓕᐊᓂ ᐃᓚᒋᐊᕈᑏᑦ. 
 
ᑲᓇᔪᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᒐᕙᒪᒃᑯᑦ ᑮᓇᐅᔭᖃᑦᑎᑦᓯᔪᓐᓇᖅᑲᑦ ᓄᓇᓕᓐᓂ ᓲᕐᓗ 
ᐊᓯᐊᒍᑦ ᐊᑦᑕᑯᖃᕈᑎᒋᒍᓐᓇᕋᔭᖅᑕᖏᓐᓂᒃ ᕿᒥᕐᕈᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᐱᔨᑦᓯᖅᑎᓄᓪᓗ. 
 
ᐊᖓᔪᖅᑳᖅ ᔪᐊᑕᓐ ᒫᓐᔅᐳᕆᔾ (ᑐᓵᔨᒃᑯᑦ): ᖁᔭᓐᓇᒦᒃ. ᐱᕙᓪᓕᐊᑎᑦᓯᓂᐊᖅᑐᒍᑦ ᑖᒃᑯᐊ 
ᐊᑐᒃᑲᓐᓂᕈᓐᓇᓕᖅᑎᓪᓗᒋᑦ ᐊᑦᑕᑯᕕᓃᑦ ᑕᐃᒪ ᐃᑲᔪᕐᓂᐊᖅᓱᑕᓗ ᑮᓇᐅᔭᖃᑦᑎᑦᓯᓗᑕ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅ ᐊᐸᑲᖅ. 
 
ᐊᐱᖅᑯᑦ 008 - 3(1): ᓴᓐᖏᑎᑦᑎᒋᐊᕐᓂᖅ ᐃᓄᐃᑦ ᐅᖃᐅᓯᖓᓐᓂᒃ (ᐊᐸᑲᖅ) 
 
ᐊᐸᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑐᕌᖅᑎᒍᒪᔭᕋ ᐃᓕᖅᑯᓯᓕᕆᔨᒃᑯᓐᓄᑦ. ᐊᒥᓲᒻᒪᑕ ᐃᓄᐃᑦ 
ᖃᓪᓗᓈᑎᑑᖃᑦᑕᖅᑐᑦ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑕᒪᓐᓇ ᖃᓄᐃᓕᖓᓕᕐᒪᖔᑦ ᐱᐅᓯᕚᓪᓕᖅᓯᒪᓕᕐᒪᖔᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᓚᐃᓚ ᐊᓗᑭ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᒪᓕᒐᓕᐅᖅᑎᓗ ᐊᐸᑲᖅ. ᐅᓪᓗᒥ 
ᑐᓴᖅᑎᑎᖅᑲᐅᒐᒪ ᓄᑖᓐᓂᒃ ᒪᕐᕉᓐᓂᒃ ᐅᖃᐅᓯᓕᕆᔾᔪᑕᐅᓂᐊᖅᑐᓂᒃ ᓱᕈᓯᖏᓐᓄᑦ ᓄᓇᕗᑦ. ᑖᓐᓇ ᐱᖃᑖ.  
 
ᖁᕕᐊᓱᒃᑐᖓ ᑖᓐᓇ ᑐᓴᖅᑎᑦᑎᔾᔪᑎᒋᖅᑲᐅᔭᕋ ᑕᐃᒃᑯᓂᖓ ᑏᕖᑯᖃᑦᑕᓂᐊᖅᑐᓂᒃ ᐊᒻᒪᓗ ᐊᑭᖃᕐᓂᐊᖅᖢᓂᒃ 5 
ᒥᓕᐊᓐᑖᓚ ᐊᕐᕌᒍᓄᑦ ᑕᓪᓕᒪᓄᑦ.  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᕼᐃᐅᕗᑦ. 
 
ᐊᐱᖅᑯᑦ 009 - 3(1): ᐃᒪᕐᒥᐅᑕᐃᑦ ᐆᒪᔪᐃᑦ (ᕼᐊᐃᕗᑦ) 
 
Hᐊᐃᕗᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ. 
ᑯᕕᔪᖃᓚᐅᕐᖓᑦ ᐅᖅᓱᐊᓗᒻᒥᒃ ᑖᒃᑯᐊ ᑕᕆᐅᕐᒥᐅᑕᐃᑦ ᐊᒃᑐᖅᑕᐅᓯᒪᒻᒪᑕ ᐆᒪᔪᐃᑦ. ᑖᒃᑯᐊ ᖃᓄᐃᓕᐅᖅᓯᒪᕙᑦ 
ᒥᓂᔅᑕᒃᑯᑦ ᑕᒪᒃᑯᐊ ᓂᕐᔪᑎᕗᑦ ᐊᑦᑕᓇᖅᑐᒥᖁᓇᒋᑦ ᓂᕆᖃᑦᑕᖅᑕᕗᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ.  
 
ᐊᖓᔪᖅᑳᖅ ᒪᕇᐊ ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐳᐃᔩᑦ ᐊᑦᑕᕐᓇᖁᓇᒋᑦ 
ᓂᕆᔭᐅᖃᑦᑕᑎᓪᓗᒋᑦ ᐱᓕᕆᕕᒐ ᐊᒃᓱᕈᓐᓂᐊᖅᑐᑦ ᐱᓕᕆᓗᓂ ᑎᓕᐅᕆᓗᓂ ᓂᕿᒥᓂᒃ 
ᓂᕆᑐᐃᓐᓇᖃᑦᑕᖁᓪᓗᒋᑦ ᑖᒃᑯᐊ ᑎᒥᑦᑎᐊᕆᓐᓇᐅᒻᒪᑕ ᓂᕐᔪᑎᕗᑦ. ᑭᓯᐊᓂ ᑕᕝᕙᓐᖓᑦ ᖃᐅᔨᓴᐃᓐᓇᓂᐊᖅᑕᕗᑦ 
ᑕᒪᒃᑯᐊ ᐳᐃᔨᐅᔪᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒪᓕᒐᓕᐅᖅᑎ ᑐᓄᕐᓂᒧᑦ. 
 
ᐊᐱᖅᑯᑦ 010 - 3(1): ᐃᓄᓕᒫᓄᑦ ᐃᒡᓗᒃᓴᒃᑲᓐᓃᑦ (ᐱᒐᓚᒃ) 
 
ᐱᒐᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ ᓄᓇᕗᑦᒥ 
ᐃᓪᓗᓕᕆᔨᕐᔪᐊᑯᓐᓄᑦ. ᐃᓪᓗᓕᕆᔨᕐᔪᐊᒃᑯᑦ ᐃᓪᓗᓕᐅᒃᑲᓂᕐᓂᐊᖅᑳᑦ ᓂᕈᐊᖅᑕᐅᓯᒪᕕᒐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. ᒥᓂᔅᑕ ᐃᓪᓗᓕᕆᔨᒃᑯᓐᓄᑦ. 
 
ᐊᖓᔪᖅᑳᖅ ᒪᕇᐊ ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᔅᑕ ᐱᒐᓚᒃ ᐊᐱᖅᑯᑎᖓᓄᑦ ᑭᓯᐊᓂ 
ᖃᐅᔨᒪᖏᓇᒃᑯᑦ ᓂᕈᐊᖅᑕᐅᓯᒪᕖᑦ, ᒪᒥᐊᑉᐳᖓ ᑕᒪᑐᒧᖓ. ᑐᑭᓯᒋᐊᕈᑎᔅᓴᓂᒃ ᐱᓚᐅᕐᓗᖓ 
ᐃᓱᒪᔅᓴᖅᓯᐅᕈᑎᒋᓂᐊᕐᕋᒃᑯ. ᖃᐅᔨᒪᒐᑦᓯ ᐊᒥᓱᑦ ᓄᓇᓖᑦ ᓄᓇᕗᑦᒥ ᐃᓪᓗᖃᕆᐊᖃᑦᑐᑦ. ᒫᓐᓇ ᐅᒡᒍᐊᖅᐳᖓ 
ᐊᒻᒪᓗ ᒫᓐᓇ ᓇᓗᓇᐃᖅᓯᒍᓐᓇᖏᓚᖓ ᐃᓪᓗᑕᖃᒃᑲᓂᕐᓂᐊᕐᓂᖓᓂᒃ ᓄᑖᓂᒃ. ᒪᓕᒐᓕᐅᖅᕕᒃ ᖃᐅᔨᒪᒐᑦᑕ 
ᐊᑲᐅᖏᓕᐅᕈᑎᖃᓚᐅᕐᒪᑕ ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᓗᐊᖅᓱᑎᒃ ᑕᐃᒫᒃ ᑮᓇᐅᔭᑭᔅᓴᒐᓚᒻᒪᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ. 
 
ᐊᐱᖅᑯᑦ 011 - 3(1): ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ ᐱᓂᕐᓗᑦᑕᐃᓕᒍᑎᒃ (ᐅᓪᔪᑦ) 
 
ᐅᓪᔪᑦ (ᑐᓵᔨᒃᑯᑦ): ᑖᓐᓇ ᐊᐱᖅᑯᑎᒐ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑐᕌᖅᑎᑕᕋ. ᐱᑕᖃᑉᐹ ᑕᒪᒃᑯᐊ 
ᐸᕐᓇᐅᑎᖃᖅᑳᑦ ᐃᒥᐊᓗᖕ̀ᓂᒃ ᐋᖓᔮᓐᓇᖅᑐᓂᓪᓗ ᑎᑭᑎᑦᑎᖃᑦᑕᖁᓇᒋᑦ ᓄᓇᓕᓐᓄᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐ. 
 
ᐊᖓᔪᖅᑳᖅ ᒪᕇᐊ ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐊᐱᕆᔪᖅ ᖁᔭᓐᓇᒥᖅᐸᕋ. 
ᖁᕕᐊᓱᑉᐳᖓ ᑖᓐᓇ ᓯᕗᓕᖅᑎ ᐱᓕᕆᖃᑎᒋᕙᓪᓕᐊᔭᕋ ᑖᒃᑯᐊ ᒪᒥᓴᖅᕕᓐᓂ ᐋᖅᑭᒃᓱᐃᕙᓪᓕᐊᓪᓗᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑖᒃᑯᐊ ᐱᐊᓂᒃᑎᓪᓗᒋᑦ ᐅᖃᐅᓯᒃᑯᑦ 
ᐊᐱᖅᑯᑏᑦ. 8-ᒧᑦ. ᑖᒃᑯᐊ ᖃᐃᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᖁᓪᓗᒋᑦ. ᐱᑕᖃᑉᐹ ᐅᖃᓕᒫᒐᔅᓴᓂᒃ 
ᓯᕗᓪᓕᖅᐹᒥᒃ ᐱᖁᔭᔅᓴᓂᒃ? ᒥᔅᑕ ᑲᓴᓪᓗᐊᖅ, ᑲᔪᓯᒋᐊᕆᑦ. 
 

ᑲᑎᒪᔾᔪᑎᒃᓴᖅ 8: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 

ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅ - ᖃᐅᔨᒃᑲᐃᒍᑦ 
 
ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᐅᓪᓗᒥ ᓯᐊᕈᒃᑲᓐᓂᖅ ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᖁᓪᓗᖅᑑᒧᑦ, ᐱᖁᔭᔅᓴᖅ 1, ᐅᕕᒃᑲᓐᓄᑦ, ᐅᕕᒃᑲᐃᑦ ᑲᑎᒪᔨᐅᓂᖏᓐᓄᑦ ᐱᖁᔭᕐᔪᐊᖅ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖔᕈᑏᑦ. ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ. 
 

ᑲᑎᒪᔾᔪᑎᒃᓴᖅ 9: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 001 - 2(1): ᐃᓅᓱᒃᑐᓄᑦ ᑲᑎᒪᔨᓄᑦ ᒪᓕᒐᖅ (ᐅᓪᔪᑦ) 
 
ᐅᓪᔪᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑯᓂᖓ ᓅᑦᓯᒋᐊᕈᒪᒐᒪ ᑕᒪᒃᑯᐊ ᓄᓇᕗᑦᒥᐅᑦ ᐊᐅᓚᑦᓯᐊᖅᑐᑦ 
ᐋᖅᑭᐅᒪᑦᓯᐊᖅᑐᓂᓪᓗ ᐱᓐᖑᐊᖅᕕᖃᕆᐊᖃᒻᒪᑕ ᐊᒻᒪᓗ ᓄᓇᕗᑦ ᐃᓂᖃᕆᐊᖃᒻᒪᑕ ᐱᓐᖑᐊᖅᕕᓐᓂᒃ ᓲᕐᓗ 
ᐊᑐᓐᖏᖔᖃᑦᑕᓂᐊᕐᒪᑕ ᐋᖓᔮᓐᓇᖅᑐᓂᒃ ᐃᒥᐊᓗᖕᓂᓪᓗ. ᑕᐃᒫᒃ ᓱᔭᔅᓴᖃᖏᓗᐊᕐᓂᖅ 
ᖁᕕᐊᓱᒍᓐᓃᕈᑕᐅᔪᓐᓇᕐᒪᑦ ᐃᒻᒥᓃᕈᑕᐅᒍᓐᓇᖅᖢᓂᓗ. ᑕᒪᒃᑯᐊ ᐃᑲᔫᑎᒍᓐᓇᕋᔭᕐᒪᑦ, ᐋᖓᔮᓐᓇᖅᑐᑦ 
ᐃᒥᐊᓗᓐᓂᓪᓗ ᐊᑐᖅᑕᐃᓕᒪᓂᖅᓴᐅᒍᓐᓇᕐᓗᑎᒃ ᐃᓕᓐᓂᐊᕐᕕᒻᒥ.  
 
ᑕᐃᒪᐃᒻᒪᑦ ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ Hudson Bay-ᒧᑦ ᒐᕙᒪᒃᑯᑦ ᐋᖅᑭᒃᓱᐃᕙᓪᓕᐊᓂᐊᖅᑐᑦ 
ᐅᐸᒐᓐᓂᒃ ᓄᓇᓕᐅᔪᓂᒃ ᐱᓐᖑᐊᕕᓐᓂᒃ.  
 
ᐅᖃᖅᑎ (ᑐᓵᔨᒃᑯᑦ): ᑖᓐᓇ ᐱᖁᔨᕗᖔᕈᑦ ᓈᒻᒪᑦᑐᖅ. ᑖᒃᑯᐊ ᓵᒃᓯᓃᓐᓂᐊᖅᑐᖅ. ᓇᓕᐊᑐᐃᓐᓇᖅ ᒪᓕᒐᓕᐅᖅᑎ 
ᓂᓪᓕᕈᒪᕙ ᑖᒃᓱᒧᖓ ᐱᖁᔨᕗᖔᕈᒻᒧᑦ. ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ. 
 
ᐅᓪᔪᑦ (ᑐᓵᔨᒃᑯᑦ): ᐅᖃᖅᑏ, ᐱᖁᔨᕗᖔᕈᑦ ᑲᔪᓯᓚᐅᖅᑐᖅ ᐃᓛᒃ ᐱᖁᔨᕗᖔᖁᔨᓚᐅᖅᑐᑦ 
ᐃᓂᒃᓴᖃᑦᑎᐊᕆᐊᖃᕐᒪᑕ ᒪᒃᑯᒃᑐᑦ ᐅᓗᕆᐊᓇᓐᖏᑦᑐᒥᒃ ᑲᑉᐱᐊᓇᓐᖏᑦᑐᒥᓪᓗ. ᐊᒻᒪ ᐃᓂᒃᓴᖃᑦᑎᐊᕈᑎᑦ 
ᐃᒥᕈᒪᓐᖏᓂᖅᓴᐅᒐᔪᓐᓇᕐᖓᑕ ᐋᖓᔮᓐᓇᖅᑐᓂᓪᓘᓐᓃᑦ. 
 
ᑖᒃᑯᐊ ᐱᓐᖑᐊᕐᕕᖃᓐᖏᑦᑐᑦ ᐱᓐᖑᐊᕐᕕᑖᕆᐊᖃᕐᓂᖏᑦ ᓇᓗᓇᕈᓐᓃᕐᒪᑦ ᐃᓱᒪᒃᑯᑦ ᐊᒃᓱᕈᖃᑦᑕᕐᒪᑕ 
ᐃᒻᒥᓃᖃᑦᑕᖅᑐᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᓴᖅᑮᔭᕆᐊᖃᓕᕋᑦᑕ ᐃᑲᔪᖅᑐᖅᐸᕋ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᐊᓯᖏᑦ ᐅᖃᐅᓯᖃᕈᒪᕚᑦ ᒪᓕᒐᓕᐅᖅᑏᑦ ᐱᖁᔨᕗᖔᕈᒻᒧᑦ? ᒥᔅ 
ᓈᑕᓇᐃᓐ. 
 
ᓈᑕᓇᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᑲᔪᖅᑐᖅᑕᕋ ᑖᓐᓇ ᐱᖁᔨᕗᖔᕈᑦ ᐊᑐᐃᓐᓇᖃᓐᖏᑦᑎᐊᕋᑦᑕ 
ᓄᓇᑦᑎᓐᓂ ᐅᕕᒃᑲᓄᑦ ᐅᐸᕝᕕᒃᓴᒐᓚᒻᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᐊᓯᖏᑦ ᐅᖃᐅᓯᖃᕈᒪᕚᑦ ᐱᖁᔨᕗᖔᕈᑎᐅᑉ ᒥᒃᓵᓄᑦ? ᒥᔅᑕ 
ᕼᐊᐃᐅᐊᑦ. 
 
Hᐊᐃᕗᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑭᓐᖓᕐᓂ ᐱᓐᖑᐊᕐᕕᕗᑦ ᒪᒃᑯᒃᑐᒃᑯᕕᒃ ᐱᔭᒃᓴᖃᓐᖏᑦᑎᐊᖃᑦᑕᕐᒪᑕ 
ᒪᒃᑯᒃᑐᖁᑎᕗᑦ ᓄᓇᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᐊᓯᖏᑦ ᐅᖃᐅᓯᖃᕈᒪᕚᑦ ᐱᖁᔨᕗᖔᕈᒻᒧᑦ? ᒥᔅ ᐊᐸᖃᒃ. 
 
ᐊᐸᖃᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖔᕈᑦ ᐃᑲᔪᖅᑐᖅᑕᕋ ᓄᓇᕗᒻᒥ ᓄᓇᓕᓕᒫᑦ 
ᐱᓐᖑᐊᕐᕕᖃᖅᑐᐃᓐᓇᐅᓐᖏᒻᒪᑕ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᐊᓯᖏᑦ ᓂᓪᓕᕈᒪᔪᑦ. ᒥᔅᑕ ᐸᑎᖅ. 
 
ᐸᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᑲᔪᖅᑐᖅᐸᕋ ᐱᖁᔨᕗᖔᕈᑦ ᐅᐱᓐᓇᕋᓂ ᓱᕈᓯᑯᓗᐃᑦ 
ᐃᒥᕈᒪᓐᖏᓂᖅᓴᐅᓂᐊᕐᒪᑕ ᐋᖓᔮᕐᓇᖅᑐᓂᓪᓘᓐᓃᑦ ᐱᓐᖑᐊᕐᕕᑦᑕᖃᖅᐸᑦ archade-ᒥᒃ ᐱᓐᖑᐊᕐᕕᒻᒥᒃ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏ. ᐊᓯᖏᑦ ᐅᖃᕈᒪᔪᑦ. ᓈᒻᒪᓴᖅᑐᑦ ᐃᓵᓪᓗᓯ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. 10-ᒨᓕᕐᒥᓗᑕ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑲᓴᓪᓗᐊᖅ 
ᑲᔪᓯᒍᓐᓇᖅᓯᔪᑎᑦ. 
 

ᑲᑎᒪᔾᔪᑎᒃᓴᖅ 10: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑲᓴᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᓪᓗᖅᑑᒥ 
ᒪᓕᒐᓕᐅᖅᑎ ᒪᓕᒐᒃᓴᖅ 1 ᒪᒃᑯᒃᑐᑦ ᑲᑎᒪᔨᖏᑕ ᒪᓕᒐᒃᓴᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᔅᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 1 ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᓂᖃᓕᖅᐳᖅ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᖅ 11. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑲᓴᓪᓗᐊᖅ. 
 

ᑲᑎᒪᔾᔪᑎᒃᓴᖅ 11: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑲᓴᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐊᕐᕕᐊᓂ 
ᒪᓕᒐᓕᐅᖅᑎ ᒪᓕᒐᒃᓴᖅ 1 ᒪᒃᑯᒃᑐᑦ ᑲᑎᒪᔨᖏᑕ ᒪᓕᒐᒃᓴᖓ ᐊᐃᐹᒥᒃ ᐅᖃᓕᒫᖅᑕᐅᖁᓪᓗᒍ ᐊᒻᒪᓗ 
ᑐᓐᓂᕆᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ. 
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒃᓯᒻᒪᑦ ᓇᓗᓇᐃᖅᓯᓪᓗᓂᓗ ᓄᓇᓖᑦ ᒪᒃᑯᒃᑐᖁᑎᖏᑕ ᑲᑎᒪᔨᖏᑦ ᖃᓄᖅ 
ᑎᓕᔭᐅᓯᒪᒻᒪᖔᑕ 25-ᓂᑦ ᓄᓇᓕᓐᓂᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᔅᓯᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. ᐊᑭᕋᖅᑐᖅᑐᑦ. 
ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ 1 ᐊᐃᑉᐹᓂᒃ ᐅᖃᓕᒫᖅᑕᐅᓂᖃᓕᖅᐳᖅ ᐊᒻᒪᓗ ᑐᓐᓂᕆᔭᐅᕗᖅ 
ᑲᑎᒪᑐᐃᓐᓇᕐᓂᐊᖅᑐᓄᑦ ᐅᓪᓗᒥ. 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᑲᑎᒪᑐᐃᓐᓇᕐᓂᖏᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 1, ᒪᒃᑯᒃᑐᓄᑦ 
ᑲᑎᒪᔨᖏᑕ ᒪᓕᒐᖓ ᕿᒥᕐᕈᓇᕐᓂᐊᖅᑕᕗᑦ. ᓄᖅᑲᖓᑲᐃᓐᓇᕐᓂᐊᖅᑐᒍᑦ 15 ᒥᓇᑦᑎᓂᑦ. 
 
ᐃᖅᓱᖅᑎ. 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 14:29ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 14:52ᒥ 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕋᒃᑯ. ᑲᑎᒪᑐᐃᓐᓇᑎᓪᓗᑕ ᐱᓕᕆᐊᔅᓴᖃᖅᑐᒍᑦ 
ᒪᓕᒐᔅᓴᖅ 1, ᒪᒃᑯᑦᑐᓄᑦ ᒪᓕᒐᖅ, ᑐᖑᔪᖅᑐᒥᑦ ᐸᐃᑉᐹᒦᑦᑐᑦ. ᐊᐱᕆᔪᒪᔭᕋ ᒥᔅ ᑲᓴᓪᓗᐊᖅ ᐅᖃᐅᓯᔅᓴᖃᕐᒪᖔᖅ 
ᒪᑐᐃᕈᑎᖏᓐᓂᑦ ᒪᓕᒐᔅᓴᒧᑦ 1. 
 
ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᑲᓴᓪᓗᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎ. ᖁᕕᐊᓱᑦᑐᖓ ᑲᑎᓴᑐᐃᓐᓇᖅᑐᓃᓐᓂᐊᕋᑦᑕ ᐱᔾᔪᑎᒍᓪᓗᒍ 
ᑖᓐᓇ ᐱᖁᔭᔅᓴᖅ 1. ᑖᒃᑯᐊ ᒪᒃᑯᑦᑐᓄᑦ ᑐᕌᖓᔪᑦ ᐱᓕᕆᔾᔪᑕᐅᓂᐊᖅᑐᖅ, ᓲᕐᓗ ᐅᖃᐅᓯᕆᓗᒋᑦ ᐃᒻᒥᓃᖃᑦᑕᕐᓂᖅ 
ᓱᐴᖅᑐᕐᓂᖅ ᐋᖓᔮᓇᑐᖅᑐᖃᑦᑕᓂᕐᓗ.  
 
ᑖᒃᑯᐊ ᐃᓕᖅᑯᓯᕗᑦ ᓴᖅᑭᔮᖁᓪᓗᒋᑦ ᐃᓕᓐᓂᐊᕌᓂᒍᓐᓇᖁᓪᓗᒋᓪᓗ ᐊᒻᒪᓗ ᐅᓗᕆᐊᓇᖅᑐᖃᖁᓇᒍ 
ᐃᓅᓯᖃᑦᑎᐊᖁᓪᓗᒋᑦ ᐊᒻᒪ  ᓯᕗᓕᖅᑎᖁᓪᓗᒋᑦ. ᐃᓚᐅᓂᐊᕐᓗᑎᑦ ᐅᑯᓄᖓ ᐃᒪᐃᒋᐊᖃᖅᑐᑦ ᒪᒃᑯᑦᑑᓗᑎᑦ, 
ᐊᒻᒪᓗ ᓄᓇᓕᑦᑎᓃᔅᓯᒪᓗᑎᑦ ᑕᖅᑭᓄᑦ ᐱᖓᓲᔪᖅᑐᓄᑦ ᐊᒻᒪᓗ ᐃᓚᐅᖃᑦᑕᖅᓯᒪᓗᑎᑦ ᒪᒃᑯᑦᑐᐃᑦ ᑲᑎᒪᔨᖏᓐᓂᑦ 
ᓄᓇᓕᔅᓯᓐᓂᑦ. 
 
ᐅᕝᕙᓘᓐᓃᑦ ᐱᔪᓐᓇᕐᓂᑎᑦ ᐊᔪᖏᓐᓂᑎᓪᓗ ᓄᓇᓕᓐᓄᑦ. ᐃᓱᒪᖅᓴᖅᓯᐅᕈᑎᖃᓪᓗᑎᑦ ᐃᑲᔫᑎᐅᒍᓐᓇᕋᔭᖅᑐᓂᑦ 
ᐱᓕᕆᐊᖏᓐᓂᑦ ᒪᒃᑯᑦᑐᑦ ᑲᑎᒪᔨᖏᓐᓄᑦ. ᑖᒃᑯᐊ ¾-ᖏᑦ ᓄᓚᓖᑦ ᒪᒃᑯᑦᑐᖏᑕ ᑲᑎᒪᔨᖏᑦ ᐃᓚᐅᒻᒪᑕ 
ᐃᓕᓐᓂᐊᕐᕕᓐᓂ ᓄᓇᕗᒥ. ᑖᒃᑯᐊ ᓄᓇᓕᒻᒥᐅᑕᐃᑦ ᐃᓚᐅᒍᓐᓇᕐᓗᑎᑦ ᑕᒪᓐᓇ ᑎᓕᐅᕈᑕᐅᔪᑦ ᒪᒃᑯᑦᑐᑦ 
ᓄᓇᓕᓐᓄᓪᓗ ᑕᓴᒃᑯᐊ ᓴᒃᑯᑦᑐᑦ ᐃᓅᓯᖃᑦᑎᐊᖁᓪᓗᒋᑦ ᐋᓐᓂᐊᖃᖁᓇᒋᑦ ᐊᒻᒪᓗ ᐋᖓᔮᕐᓇᖅᑐᓂᑦ 
ᐃᒥᐊᓗᓐᓂᓪᓗ ᐱᖃᖅᑕᖁᓇᒋᑦ. 
 
ᑖᒃᑯᐊ ᑎᑎᕋᖅᑕᐅᓯᒪᖃᑦᑕᕆᐊᖃᕐᓂᖏᑦ ᐱᒻᒪᕆᐅᒻᒪᑕ ᐊᖏᔪᖅᑳᖏᓐᓄᑦ ᑕᐃᒪᓐᓇ ᑭᓱᓂᓪᓗ 
ᐃᓕᓐᓂᐊᕌᓂᔅᓯᒪᒻᒪᖔᑕ ᐱᐊᓂᔅᓯᒪᒻᒪᖔᑕ ᑖᒃᑯᐊ ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᑖᓐᓇ ᐃᑲᔪᓱᖅᑕᐅᖁᓪᓗᒍ 
ᐱᖁᔭᔅᓴᖅ 1. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑲᓴᓗᐊᖅ. ᑕᑲᓄᖓ ᐊᐱᖅᓱᖅᑕᐅᕕᒻᒧᑦ ᐱᖃᑎᔅᓴᖃᖅᐲᑦ? ᐊᖏᖅᐱᓰ ᑖᒃᑯᐊ 
ᐊᐱᖅᓱᖅᑕᐅᕕᒻᒨᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏ, ᑖᒃᑯᐊ ᐃᖏᒋᐊᖅᑐᖅᑎᓚᐅᒃᑭᑦ. 
 
ᒥᓂᔅᑕ ᑲᓴᓪᓗᐊᖅ ᑖᒃᑯᐊ ᓇᓗᓇᐃᑲᐃᓐᓇᒃᑭᑦ ᐊᐃᑉᐸᕆᔭᑎᑦ. 
 
ᐊᖓᔪᖅᑳᖅ ᑲᓴᓪᓗᐊᖅ (ᑐᓵᔨᒃᑯᑦ): ᓇᓗᓇᐃᕈᒪᒐᒃᑯ ᒪᐃᑯ ᓴᐅᒥᒐᓂ, ᓖᑎᐊᓗ ᑕᓕᖅᐱᒐᓂ. ᑖᓐᓇ 
ᐃᑲᔪᖅᓯᒪᔪᖅ ᐅᕙᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᒃᓴᖃᑉᐸᑦ 
ᐱᖁᔭᔅᓴᖅ 1 ᐱᑦᔪᑎᒋᓪᓗᒍ. ᒥᔅᑕ ᐸᑎᖅ ᑲᔪᓯᓚᐅᕐᕆᑦ.  
 
ᐸᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑲᑎᒪᔨᑐᐃᓐᓇᐃᑦ ᐃᑲᔪᖅᓯᖅᑐᑦ ᑭᓯᐊᓂ ᒪᕐᕉᓐᓂᒃ 
ᐃᓱᒫᓘᑎᖃᖅᑲᐅᒻᒪᑕ. ᑖᒃᑯᐊ ᒪᓕᒐᓕᐅᖅᑏᑦ ᐃᓛᒃ ᓇᓕᒧᒌᖏᓗᐊᕐᓂᖏᓐᓄᑦ ᐃᓱᒫᓘᑎᖃᖅᑲᐅᔪᑦ 

ᓂᕈᐊᖅᑕᐅᖃᑦᑕᕐᓂᖏᑦ ᑭᓯᐊᓂ ᐃᓚᖏᑦ ᒪᓕᒐᓕᐅᖅᑏᑦ ᐃᓱᒪᖅᑲᐅᒻᒪᑕ ᑖᒃᑯᐊ 
ᓇᓕᒧᒌᖅᑎᑕᐅᒋᐊᖃᕐᓂᖏᓐᓂᒃ ᒪᓕᒐᕐᓂ. ᑕᐃᒪᐃᒻᒪᑦ ᒪᓕᒐᓕᐅᖅᑏᑦ ᐊᓯᔾᔩᒍᒪᒍᓐᓃᖅᑲᐅᔪᑦ ᑖᒃᑯᓄᖓ 
ᓇᓕᒧᒌᓂᒃ ᑭᒡᒐᑐᖅᑕᐅᒋᐊᖃᕐᓂᖏᓐᓄᑦ.  
 
ᐊᒻᒪᓗ ᒪᓕᒐᓕᐅᖅᑏᑦᑕᐅᖅ ᐃᓱᒫᓘᑎᖃᖅᑲᐅᒥᒻᒪᑕ ᑎᑎᕋᖅᓯᒪᓂᖓᓂᒃ 18, ᑖᓐᓇ ᐅᓪᓗᖓ 
ᐊᑐᓕᖅᕕᐅᓂᐊᖅᑐᖅ. ᒪᓕᒐᓕᐅᖅᑏᑦ ᐃᓱᒪᖅᑲᐅᒻᒪᑕ ᔮᓄᐊᓕ ᖃᓂᓗᐊᕐᓂᖓᓂᒃ ᐃᓄᐃᑦ ᕿᑲᕐᓂᖏᓐᓂ, ᐃᓛᒃ 
ᕿᑲᖅᕕᐅᓛᕐᒥᒻᒪᑦ. ᒪᓕᒐᓕᐅᖅᑏᑦ ᐃᓱᒪᖅᑲᐅᒻᒪᑕ ᔪᓚᐃ 1-ᒥ 2011 ᐱᐅᓂᖅᓴᐅᒐᔭᕐᓂᖓᓂᒃ ᒪᓕᒐᖅ 
ᐊᑐᓕᖅᑎᑕᐅᑉᐸᑦ. ᐊᒻᒪᓗ ᐃᓕᓐᓂᐊᕐᕈᓐᓃᓂᐊᖅᖢᑎᒃ ᐊᒻᒪᓗ ᐃᓄᐃᑦ ᐱᓕᕆᒍᓐᓇᖅᓯᓂᐊᕐᖓᑕ ᑖᒃᓱᒥᖓ 
ᐊᒻᒪᑦᑕᐅᖅ ᒪᒃᑯᑦᑐᑦ ᐋᖅᑭᒃᓯᒪᓂᖅᓴᐅᓂᐊᕐᒪᑕ ᐊᒻᒪᓗ ᐸᕐᓇᒍᓐᓇᓂᖅᓴᐅᓪᓗᑎᒃ ᒪᕐᕉᓐᓄᑦ 
ᑲᑎᒪᕕᔾᔪᐊᕐᓂᐅᓂᐊᖅᑑᓐᓄᑦ ᓈᒻᒪᓯᑉᐸᑦ ᐱᖁᔨᕗᖔᕈᒻᒥᑦ ᓴᖅᑭᑦᓯᓂᐊᕐᒪ ᐋᖅᑭᒋᐊᕈᑎᔅᓴᖓᓄᑦ 18.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᑎᖅ. ᐅᖃᐅᓯᒃᓴᖃᑦᑐᖃᑉᐹ ᑖᓐᓇ ᐱᖁᔭᔅᓴᖅ 1 ᐱᑦᔪᑎᒋᓪᓗᒍ? 
ᐅᖃᐅᓯᒃᓴᖃᑦᑐᖃᕈᒪᕚ ᑖᒃᓱᒧᖓ ᐱᖁᔭᔅᓴᖅ 1-ᒧᑦ? ᐋᒡᒑ? ᐊᑎᕐᓂᒃ ᐱᓯᒪᒍᓐᓃᕋᒪ ᐅᖃᐅᓯᒃᓴᓄᑦ.  
 
ᑕᐃᒪ ᑖᒃᑯᐊ ᓂᑭᑦᑕᕐᓗᒋᑦ ᐱᓕᕆᐊᕐᕆᓂᐊᓕᖅᑕᕗᑦ. ᒪᑉᐱᒐᖅ 2-ᒨᕐᓗᑎᒃ. ᐱᖁᔭᔅᓴᖅ ᒪᒃᑯᑦᑐᓄᑦ ᑲᑎᒪᔩᑦ 
ᒪᓕᒐᖓ ᒪᑉᐱᒐᖅ 2-ᒥ. ᐃᓚᖓ 1 ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 2, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 3, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 4, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 5, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 6, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 7, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 8, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 9, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 10, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 11, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 12, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 13, ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 14, ᐊᖏᖅᑐᐃᓐᓇᐅᕕᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 15, ᐊᖏᖅᑐᐃᓐᓇᐅᕕᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 16, ᐊᖏᖅᑐᐃᓐᓇᐅᕕᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 17, ᐊᖏᖅᑐᐃᓐᓇᐅᕕᑖ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 18, ᒥᔅᑕ ᐸᑎᖅ.  
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 001 - 3(1): ᑎᑎᕋᖅᓯᒪᓂᖓ 18 ᐋᖅᑭᐊᖅᑕᐅᔪᒃᓴᐅᑕᐅᕗᑦ ᒪᓕᒐᒃᓴᖅ 1-ᒥ 

(ᐸᑎᖅ) 
ᐸᑎᖅ (ᑐᓵᔨᒃᑯᑦ): ᑖᒃᑯᐊ ᐱᖁᔨᕗᖔᕈᑎᑦ ᑲᑎᒪᑐᐃᓐᓇᖅᑐᓅᑦᑕᐅᖁᓪᓗᒍ. ᑖᓐᓇ ᐋᖅᑭᒋᐊᖅᐸᕋ ᑎᑎᕋᖅᓯᒪᓂᖅ 
18 ᐲᖅᑐᒍ, ᔮᓄᐊᓕ 3, 2011 ᐃᓇᖏᐅᑎᓪᓗᒍ ᔪᓚᐃ 1, 2011.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐸᑎᖅ. ᑖᓐᓇ ᓈᒻᒪᓈᖅᑐᖅ ᐱᖁᔨᕗᖔᕈᑕᐅᔪᖅ ᐊᒻᒪᓗ ᓵᑦᓯᓃᑦᑐᖅ 
ᐅᖃᐅᓯᒃᓴᖃᕝᕕᐅᕚ? ᐅᖃᐅᓯᒃᓴᖃᕝᕕᐅᖏᑉᐸᑦ ᑖᓐᓇ ᓂᕈᐊᕈᑎᒋᓂᐊᕐᕋᑦᑎᒍ. ᐊᖏᖅᑐᓕᒫᑦ ᐱᖁᔨᕗᖔᕈᒻᒧᑦ 
ᐃᓵᓪᓗᓯ. ᐊᑭᕋᖅᑐᖅᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ ᐋᖅᑭᒋᐊᖅᑕᐅᓪᓗᓂ. ᑖᒃᑯᐊ ᑲᑎᒪᔩᑦ ᐊᖏᖅᐹᑦ 
ᒪᓕᒐᒃᓴᖅ 1 ᐋᖅᑭᒋᐊᖅᑕᐅᓯᒪᑎᓪᓗᒍ? ᒪᓕᒐᓕᐅᖅᑏᑦ ᐊᖏᖅᐹᑦ ᑖᓐᓇ ᐊᖏᖅᑕᐅᓂᖓᓂ ᐋᖅᑭᒋᐊᕈᑎᖓ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᑖᓐᓇ ᐱᖁᔭᔅᓴᖅ 1 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᒍᓐᓇᕐᓂᖓᓂᒃ. 
ᑭᒡᒐᑐᕐᓗᒋᑦ ᒪᓕᒐᓕᐅᖅᑏᑦ ᑖᒃᑯᐊ ᐅᖃᐅᓯᕆᒍᒪᒃᑭᓐ ᑖᒃᑯᐊ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᐊᒻᒪᓗ ᐱᖓᔪᐊᓂᒃ 
ᐅᖃᓕᒫᖅᑕᐅᒍᓐᓇᖅᖢᓂ. ᑕᐃᒪ ᐅᑎᕐᓂᐊᕐᓕᕋᒪ ᐃᒃᓯᕙᐅᑖᐅᑉ ᐅᖃᖅᑎᐊᓄᑦ.  
 
ᖁᔭᓐᓇᒥᕈᒪᒐᒪ ᒥᓂᔅᑕ ᐊᒻᒪᓗ ᐊᖓᔪᖅᑲᐅᑎᖏᑦ ᑕᐃᒃᑯᐊ ᐃᖅᓱᖅᑏᑦ, ᑖᒃᑯᐊ ᐃᒃᓯᕙᐅᑕᖏᓐᓄᑦ 
ᐅᑎᖅᑎᓚᐅᒃᑭᑦ. 
 
ᐅᖃᖅᑎ (ᑐᓵᔨᒃᑯᑦ): 13. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᑲᓴᓪᓗᐊᖅ, ᑲᔪᓯᒍᓐᓇᖅᓯᔪᑎᑦ. 
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 
 
ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅᖅ - ᐱᖓᔪᐊᓂᒃ ᐅᖃᓕᒫᖅᑕᐅᓂᖓ 
 
ᑲᓴᓪᓗᐊᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ, 
ᒪᓕᒐᒃᓴᖅ 1, ᒪᒃᑯᑦᑐᑦ ᑲᑎᒪᔨᖏᑦᑕ ᒪᓕᒐᖓ ᐅᖃᓕᒫᖅᑕᐅᖁᓪᓗ.ᒍ ᐱᖓᔪᐊᓂ. (ᑐᓵᔨᒃᑰᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ ᐃᓵᓪᓕᑦ. ᐊᑭᕋᖅᑐᖅᑐᑦ? 
ᒪᓕᒐᒃᓴᖅ ᐱᖓᔪᐊᓂ ᐅᖃᓕᒫᖅᑕᐅᒌᖅᐳᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): 14. ᑲᒥᓴᓇᐅᑉ ᐱᖁᔭᓐᖑᑎᑦᓯᓂᖓ. ᑐᓐᖓᓱᒃᑎᑕᐅᑲᐃᓐᓇᕐᓕ ᑲᒥᓴᓇ ᖃᐅᔨᒋᐊᖅᑕᐅᓗᓂ 
ᐊᑐᐃᓐᓇᐅᓕᕐᒪᖔᑦ ᒪᓕᒐᒃᓴᓕᕆᓂᐊᕋᖓᑦ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 1 - ᓄᓇᕗᒥ ᐃᓅᓱᒃᑐᓂᑦ ᑲᑎᒪᔨᓄᑦ ᒪᓕᒐᖅ - ᐊᖏᖅᑕᐅᓂᖓ 
 
ᑲᒥᓴᓇ: ᐃᖏᓪᓗᓯ. ᒪᓕᒐᓕᐅᖅᑏᑦ, ᐃᓄᒐᕐᒦᑦ ᒪᓕᒐᓕᐅᖅᑎᓄᑦ. ᑲᒥᓴᓇᐅᓪᓗᖓ ᓄᓇᕗᑦᒧᑦ 
ᖁᕕᐊᕼᐅᑎᐊᖅᑐᖓ ᐅᑉᓗᒥ ᐊᖏᕈᓐᓇᕋᒃᑯ ᐅᓇ ᒪᓕᒐᒃᕼᐊᒃ, Bill 1, Youth Council Act,  
 
(ᑐᓵᔨᒃᑯᑦ) ᒪᒃᑯᑦᑐᑦ ᑲᑎᒪᖏᑦᑕ ᒪᓕᒐᖓ. ᐊᓕᐊᓇᐃᓪᓚᕆᖅᑲᐅᔪᓯ ᑕᑯᓐᓈᖅᑐᓯ ᐅᓪᓗᒥ ᑲᑎᒪᓪᓗᓯ 
ᐱᑦᑎᐊᑐᒻᒪᕆᐊᓘᖅᑲᐅᒐᑦᓯ ᐊᒻᒪ ᓄᓇᕗᑦᒥᐅᑕᓕᒫᑦᑎᐊᖑᓪᓗᑕ ᐅᐱᒍᓱᓪᓚᕆᑦᑐᒍᑦ ᐃᓕᒃᓯᓐᓂᒃ. 
ᓇᓗᓇᕈᓐᓃᖅᑐᖅ ᓯᕗᓕᖅᑎᐅᔪᓐᓇᖅᓯᔪᓯ ᑭᖑᕚᕆᓪᓗᓯ ᓯᕗᓂᒃᑎᓐᓂ. ᑲᔪᖏᖅᑐᐃᔪᒪᕗᖓᓗ 
ᐃᖅᑲᓇᐃᔭᑦᓯᐊᖏᓐᓇᖁᓪᓗᓯ ᓄᓇᓯᓗ ᐅᐱᒋᑦᓯᐊᕐᓗᒋᑦ ᑭᒡᒐᑐᕐᓗᒋᑦ. ᑕᐃᒃᑯᐊᓗ ᓄᓇᓖᑦ ᐊᓯᖏᓐᓂ 
ᐊᐅᓚᕆᐊᓖᑦ ᐃᖏᕐᕋᓯᐊᕐᓂᐊᖅᐳᓯ ᖁᕕᐊᓱᒃᕕᒻᒥᓗ ᐊᖏᕐᕋᑦᓯᐊᖁᒍᒥᓇᖅᐳᓯ ᓄᑖᒥᒃ ᖃᐅᔨᒪᓕᕐᓗᓯ 
ᐃᓅᓯᑦᓯᓐᓂ ᐊᑐᕈᓐᓇᖅᓯᓂᐊᕐᕋᑦᓯᐅᒃ ᑲᑎᒪᔨᐅᓂᕆᖅᑲᐅᔭᓯ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᖅᑐᖅ 15:05ᒥ 



 

 

 


